
В. ТУРКАЙ В. ТУРКАЙ ПИРКИ — КӖСКЕН

ҪУРАЛНА ҪУЛ, УЙӐХ, КУН: 1961 ҫулхи апрелӗн 17-
мӗшӗ.

ҪУРАЛНӐ ВЫРӐН: Кӗтне тӑрӑхӗ — Чӑваш респуб-
ликинчи Каҫал-Комсомольски районӗнчи Хырай Ӗнел ялӗ.

АННЕ: Ҫерҫи Палюк Кантрачӗн Хветӳҫӗ/Воробьева
Феодосия Кондратьевна.

АТТЕ: Чудин Владимир Кузьмич.
АЧАЛӐХ: Кукаҫие ҫӗнӗ самана хуҫисем 1930 ҫулта

кӑкланине пула улӑм витнӗ пӳртре ҫуралса, а т т е -
с ӗ р ӳсрӗм (ун у р ӑ X ҫемйеччӗ). Ҫапах та атте
маншӑн — ман пурнӑҫӑмри чи ҫутӑ та чи хаклӑ Ар.

Тӑваттӑмӗш тата улттӑмӗш классем хыҫҫӑн, каникулта,
ҫӑвӗпех ӗне кӗтӗвӗ кӗтрӗм.

Шкулта начар вӗренмен. Уйрӑмах историпе литера- 
турӑна юрататтӑмччӗ. 1978 ҫулта, Хырай Ӗнелӗнчи вӑтам 
шкултан вӗренсе тухнӑ хыҫҫӑн, Чӑваш патшалӑх уни- 
верситечӗн историпе филологи факультетне вӗренме кӗтӗм.

ҪЫРМА ПИКЕННИ: Пӗрремӗш сӑввӑм, 8-мӗш класра
вӗреннӗ чух ҫырнӑскер, «Пире вӑрҫӑ кирлӗ мар!» ятлӑ.

ВӖРЕНТЕКЕНӖМСЕМ: Анне. Атте. Хырай Ӗнел чӑва- 
шӗсем. Анна Осиповна Читнаева (пӗрремӗш вӗрентекенӗм).
А. И. Ласточкина, Г. П. Алексеева (шкулта чӑваш чӗл-
хипе литературине вӗрентнӗскерӗмсем).

Арҫук Тарасов. Виталий Станьял.
1981 ҫулта Иосиф Дмитриевпа паллашрӑм. Иосиф ман 

ӑс-тӑнӑмра, тӗнчекурӑмра чӑн-чӑн революци турӗ. Драма- 
турги анине сухаласа пӑхма та вӑлах хавхалантарчӗ мана. 
Драматург «пулса тӑнӑран» эп 1986—1987 ҫулсенче ГИТИС 
ҫумӗнчи Театрӑн Аслӑ курсӗнче вӗренме тнвӗҫлӗ пулайрӑм.

Тӗп Вӗрентекенӗм, паллах, — Пурнӑҫ. П У Р Н Ӑ Ҫ.
КУ ТАРАНА ҪИТИЧЧЕН КУРМА ТИВНӖ ЧЫС-ХИ- 

СЕПӖМ: Чӑваш ҫамрӑкӗсен Пӗрлӗхӗн Ҫеҫпӗл Мишши
ячӗллӗ премийӗ (1991), Чӗмпӗр чӑвашӗсен «Еткер» фончӗн 
И. Я. Яковлев ячӗллӗ премийӗ (1993).

КИЛЙЫШӐМ: Мӑшӑрӑм — Ольга Николаевна Воробье- 
ва (Егорова). Илемпипе Силпи — хӗрӗмсем. Ҫак виҫӗ
Пирӗштисӗр эп п у р ӑ н а й м а с т ӑ п.

КӐМӐЛӐМ-ТӖЛЛЕВӖМ: УТӐМ ХЫҪҪӐН УТӐМ —
ИРӖКЛӖХ ЕННЕ!

ШШупашкар.
!9'94 ҫулхи январӗн 17-мӗшӗ.

Сӑвӑсем. Поэма

Аннене, Феодосия Кондратьевна 
Воробъевана халаллатӑп

994-



ҪАК КӖНЕКЕ АЯЛАРАХ АСӐННӐ 
ОРГАНИЗАЦИСЕМПЕ ПРЕДПРИЯТИСЕМ, 
УЙРӐМ ҪЫНСЕМ ПУЛӐШМАН ПУЛСАН,

КУН ҪУТИ КУРАС ҪУКЧЧӖ:

— Чӑваш Республикин патшалӑх пурлӑхне тытса 
пыракан Патшалӑх Комитечӗ 
(Председателӗ-Министрӗ — АНДРОНОВ М. Г.);

— Чӑваш Республикин халӑха вӗрентес ӗҫ, наука тата 
аслӑ шкулсен Министерстви 
(Министрӗ — ДАНИЛОВ В. Д.);

— «Чувашкредитпромбанк» коммерци банкӗ 
(Президенчӗ — ГУРЬЕВ В. В.);

— «Шупашкарти машинӑсем тӑвакан завод» 
акционерсен Обществи
(Генеральнӑй директорӗ — ГРИГОРЬЕВ Н. Н.);

— «Инвест-ЛАД» строительство фирми 
(Генеральнӑй директорӗ — ГОРДЕЕВ В. Н.);

— Российӑри «РОСИКА» информаци Агенстви 
(Генеральнӑй директорӗ — РУБАН Г. А.);

— «АККОНД» акционерсен Обществи 
(Генеральнӑй директорӗ — ИВАНОВ В. Н.);

— Чӗмпӗр чӑвашӗсен «ЕТКЕР» ыркӑмӑллӑх фончӗ 
(Президенчӗ — МУСТАЕВ О. Н.);

— «Шупашкарти строительство материалӗсен завочӗ» 
акционерсен Обществи 
(Генеральнӑй директорӗ — МАЛОВ В. А.);

— «Чебоксарская керамика» акционерсен Обществи 
(Генеральнӑй директорӗ — ЯКУШКИН Б. Н.);

— «Хавхалану» юлташлӑх 
(Ӗҫ тӑвакан директорӗ — ТАРАСОВ Ю. А.);

— ЕРМАКОВ Валерий Иванович.
_  ~ПУРСӐРА ТА  Ҫ ӖРЕ ҪИТИ ПУҪ ТАЙСА ЧӖРЕРЕН ТАВ  

УТӐМ ХЫҪҪӐН УТӐМ 
ИРӖКЛӖХ ЕННЕ



ЧӐВАШ ТУПИ

В. Ермакова

...Чӑвашшӑн чӑваш — чи хаклӑ юлташ. 
Юлташ кӑна мар — тӑван-хурӑнташ.

Эс пул академик,
Эс пул генерал,
Эс пул ҫбр ӗҫченӗ —
Тӑван ҫӗр хуҫи...
Ҫакна ҫеҫ ан ман эс,
Ӑн ман эс, чӑваш:

Чӑвашшӑн чӑваш — чи хаклӑ юлташ! 
Чӑвашшӑн чӑваш — тӑван-хурӑнташ!

Эс пул пысӑк пуҫлӑх,
Пулсам эс кбтӳҫ,
Эс пул ҫамрӑк йӗкбт,
Пулсам ватӑ ҫын...
Ҫакна ҫеҫ, ҫакна ҫеҫ 
Ӑн ман эс, чӑваш:

Чӑвашшӑн чӑваш — чи хаклӑ юлташ! 
Чӑвашшӑн чӑваш — тӑван-хурӑнташ! 
Чӑвашшӑн чӑваш — чи ҫывӑх юлташ! 
Чӑвашшӑн чӑваш — тӑван-хурӑнташ!

Ҫакна ӑнлансассӑн,
Ҫакна ӗненсен,
Кашни ыр чӑваш 
Ҫакӑнпа килӗшсен,
Пиртен чӗрӗ халӑх,
Пиртен вӑйлӑ халӑх,
Пиртен аслӑ халӑх 
Пулмасть Ҫӗр ҫинче!

Чӑвашшӑн чӑваш — чи хаклӑ юлташ! 
Чӑвашшӑн чӑваш — тӑван-хурӑнташ!



Чӑваш!
Ҫӳлти Турӑ упратӑр сана! 
Нихҫан Сӳнми Ҫутӑ 
Ҫутаттӑр Ҫулна!

(1991 ҫ., ҫу уйӑхӗ)

ЧӐВАШСЕМ: 
КОММУНИЗМ ХЫҪҪӐН: ЕРТӲҪӖСӖР

Ертӳҫӗ ҫук.
Ҫ у л н е пӗлмесӗр.
К у н т а юлма та юрамасть.
К у н т а X юлсан, эпир

пӗтетпӗр. 
Пӗтмешкӗн темшӗн Чун хушмасть.

Ертӳҫӗ ҫук...
Ертӳҫӗ пулнӑ!
Ун Сассине и л т е с  т е м е н .  
Ӑна Хӑямата ӑсатнӑ.
Ӑна никам та шеллемен.

Ертӳҫӗ пур.
Пурах Ертӳҫӗ!
Ҫӳрет вӑл хамӑр хушӑрах.
...Часах ҪУЛӐ тухмашкӑн тивӗ, 
Тӑванӑмсем, часах. Часах!
27.12.93



ҪИРӖММӖШ ӖМӖР ВӖҪӖНЧИ 
ХУРЛӐХЛӐ ЧӐВӐШӐН ХӲХЛЕВӖ

Вӗрентекенӗме Иосиф Дмитриева.

Атӑл урлй каҫмасан, чӑваша ӑс кӗмест.
Ваттисем ӑнланса илнинчен.

Ӑтӑл урлӑ каҫрӑмӑр.
Ӑсланмарӑмӑр.
Ҫичӗ ют кулли пулма пӑрахмарӑмӑр. 
Ӑтте-анне пехилне асран ямарӑмӑр. 
Пӗрне-пӗри савма, пулӑшма манмарӑмӑр. 
Ӑнчах
Пӗр хӑват, пӗр йыш пулма хӑнӑхмарӑмӑр. 
«Ҫыхман ҫапӑ — шӑпӑр мар» текелерӗмӗр. 
Хамӑр
«Ҫыхман ҫапӑ» пулнипех 
Ӗмӗрсем ӗмӗрлерӗмӗр.

Ӗнтӗ тӳсрӗмӗр, ӗнтӗ чӑтрӑмӑр.
Усалпа усал пулас темерӗмӗр.
Ухмахпа ухмах пулас темерӗмӗр.
Ыррине пула йӑваш пултӑмӑр.

Вӑхӑтне кура «йӑваш» ятӑмӑр 
Тӳрре тухрӗ-тӗр, тӗрӗс пулчӗ-тӗр.
Урӑхла пулсан, ҫичӗ ют пире 
Пӗр чӑваш юлми пӗтеретчӗ-тӗр.

Шӑпине кура ухмаха пени 
Тӗрӗс пулчӗ-тӗр, тӳрре тухрӗ-тӗр.
Урӑхла пулсан, ҫичӗ ют пиртен 
Сивӗ кӗл кӑна хӑваратчӗ-тӗр.

Самани паян самай улшӑнчӗ.
Урӑхла ҫилсем вӗрме тытӑнчӗҫ.
Халӑхсен Тӗрми пушанать мар-и? 
Халӑхсен Тӗрми ишӗлет мар-и?

Ӑнчах эпӗр ҫеҫ тӗлӗретпӗр-ха!
Ӑнчах эпӗр ҫеҫ вӑранмастпӑр-ха!
Халь «йӑваш» тени «мӗскӗн» тениех.
Халь «йӑваш» тени «катӑк» тениех.



Ҫук, усал пулма йыхӑрмастӑп эп.
Ҫук, тискер пулма йыхӑрмастӑп эп. 
Вут чӗртекенсем вутра ҫуннӑ, тет.
Пуҫ касакансем пуҫсӑр юлнӑ, тет.

Анчах мӗскӗн те пулас марччӗ тек! 
Ҫичӗ ют кулли пулас марччӗ тек! 
Тыткӑнран йӳҫҫи тата мӗн пур-ши? 
Ирӗкрен тутли тата мӗн пур-ши?

Никамран нимпе катӑк мар эпир. 
Никамран нимпе чухӑн мар эпир.
Пур Сӑмахӑмӑр. Пур Эрешӗмӗр. 
Улӑпсем те пур. Кӑйкӑрсем те пур.

Пур Кунҫулӑмӑр, авалхи Кунҫул.
Пур ыр ятӑмӑр, таса чунӑмӑр.
Пӗрлӗх ҫеҫ сахал! Ирӗк ҫеҫ сахал!
Тӗп хуламӑр пур... Ҫук Ҫӗршывӑмӑр.

Усси пулӗ-и, усси пулмӗ-и 
Сӑмаха калам, юррӑма юрлам. 
Яшсемпе хӗрсем илтӗҫ, тен, мана,
Чун ыратнине илӗҫ, тен, туйса.

Мӗнпур шанчӑкӑм, шӑллӑмсем, сирте! 
Пур йӑпанчӑкӑм, йӑмӑксем, сирте! 
Ухмаха персе йӑлӑхмарӑр-и?
Чурасем пулса тӑранмарӑр-и?

Е Атиллӑна астумастӑр-и?
Е хунсен халне тек туймастӑр-и?
Е ҫич ют йышне тарас тетӗр-и?! 
Аттесен ҫӗрне сутас тетӗр-и?!

...Ах, апла пулсан, пурӑнам та мар. 
Чун ыратнине тек туям та мар.
Хӑрнӑ хурама пулайса тӑрам,
Тӑлӑх Ҫӗрӗмпе хурланса юрлам:

Атӑл урлӑ каҫрӑмӑр.
Ӑсланмарӑмӑр.
Ҫичӗ ют кулли пулма пӑрахмарӑмӑр. 
Ӑтте-анне пехилне асран ямарӑмӑр.



Пӗрне-пӗри пулӑшма, савма манмарӑмӑр. 
Анчах
Пӗр хӑват, пӗр йыш пулма хӑнӑхмарӑмӑр. 
«Ҫыхман ҫапӑ — шӑпӑр мар» текелерӗмӗр. 
Хамӑр
«Ҫыхман ҫапӑ» пулнипех 
Ӗмӗрсем ӗмӗрлерӗмӗр.
1990

ҪЕҪПӖЛ МИШШИ

Поэт ахаль ҫын мар.
Ахаль ҫын мар поэт.
Ун хӑйӗншӗн ҫеҫ мар,
Ун ыттисемшӗн те 
вутра ҫунса, шывра путса, 
ҫӳлтен-ҫӳле вӗҫсе, 
ӳксе, чӑл-пар ванса, 
кӗтмен ҫӗртен сӳнсе, 
сасартӑк тепӗр хут тивсе, 
я в а п тытма тивет.

Поэт ахаль ҫын мар.
Ахаль ҫын мар поэт.
Ҫук, ҫук, вӑл Турӑ мар! 
Ӑнчах... Анчах у н куҫӗпе 
Турӑ сӑнать пире.
У н ӑ н йыхравлӑ сассипе 
Турӑ чӗнет пире 
хӑй ытамне.

Поэт ахаль ҫын мар.
Ахаль ҫын мар поэт. 
Шеллемелле-и поэта?
Ҫук!
Упрамалла-и поэта?
Ҫук!
(Аҫтан упрайӑн-ха ӑна 
вӑл хӑйне хӑй тата пире 
упранинчен ытла?)
Поэта ӗ н е н м е л л е .  
Ӗ н е н м е л л е  кӑна.

Ахаль ҫын мар поэт.
31.01.93.

11



ВАСИЛИЙ ДВОРНИКОВА

1990 ҫулхи октябрӗн 23-25-мӗш кунӗсенче 
пӗрле выҫӑ ларса политика акцине 

ирттернине аси илмелӗ.х

Эс астӑватни, Ваҫили-Ваҫлейӗм:
Епле кӑраччӗ ҫ а в кӗрхи кунсем... 
(Мӗскер вӑл — ҫут ҫанталӑкри ҫил-тӑвӑл — 
Ч У Н Р И ҫил-тӑвӑлпа танлаштарсан?)

Чунӑмӑрсем...
Чунӑмӑрсем ҫеҫ пурччӗ.
Ытти... патшалӑхӑнччӗ.
Империн.
Ҫичӗ ютӑн.
Чунӑмӑрсем

сурансем пек
суратчӗҫ,

Тӑлланӑ халӑхӑмӑрӑн 
хӗн-асапне

туйса.

Эс астӑватни, Ваҫили-Ваҫлейӗм,
Ҫав х ӗ м л е н м е  п у ҫ л а н ӑ  

куҫсене?
Иккен, ҫын куҫӗ

у ҫ ӑ л т ӑ р тесессӗн,
Ҫын куҫӗнчен

у ҫ ӑ  к у ҫ п а
тинкермелле.

Эс астӑватни, Ваҫили-Ваҫлей:
Епле тапатчӗҫ пирӗн чӗресем...

1. 09. 93.

12



УЙ ВАРРИНЧЕ

Юрлаҫҫӗ ӳсӗр чӑвашсем.
Эп балконра пирус туртса тӑратӑп.

Юрлаҫҫӗ ӳсӗр чӑвашсем:
«Уй варринче — лаштра юман...
Уй варринче — лаштра ҫӑка...»

Юрлаҫҫӗ ӳсӗр чӑвашсем...
Эп балконра пирус туртса тӑратӑп.. 
Уй варринче хӑрать лаштра Юман. 
Уй варринче хӑрать лаштра Ҫӑка.

19. 09. 92.

Пирӗн урам анаталла 
шуса анать пӗр ҫуна...

Юрӑран.

Пирӗн урам анаталла 
Ҫаплах шуса анать ҫуна. 
Ҫаплах шуса анать ҫуна. 
Кам тытса чарӗ-ши ӑна?..

Эп урампа иртнӗ чухне 
Ҫаплах йӗрет пӗр хӗрача. 
Ҫаплах йӗрет пӗр хӗрача. 
Кам лӑплантарӗ-ши ӑна?..

Пирӗн урам анаталла 
Ҫук утакан,
Ҫук чупакан,
Ҫук ҫунапа ярӑнакан,
Ҫук хӗрачан ҫут куҫҫульне 
Шур тутӑрпа типӗтекен.

Пирӗн урам анаталла 
Шуса анать

пушӑ ҫуна. 
Пирӗн урам анаталла 
Вӗҫет шап-шурӑ юр кӑна.
1991

ҪУЛ ВӖҪӖ

Анатолий Миттова асӑнса

такамсем пире таҫта ертсе каяҫҫӗ 

ҫулӗсем тумхахлӑ
кукӑр-макӑр

тутӑ ҫӑхансем лӳпперрӗн явӑнаҫҫӗ 
хӗрлӗ пӗлӗтре

эпир утатпӑр

ак каллех кӗпер патне ҫитетпӗр 
хӗрлӗ юханшыв юхать умра

шурӑ шӑмӑсем ҫине пусса утатпӑр
такӑнмасӑр
нимӗн те туймасӑр

такамсем пире таҫта ертсе каяҫҫӗ

тӗттӗмленнӗҫем тӗттӗмленет

то

КУНҪУЛ: КУКАҪИ ТАТА ЭПӖ

Ман кукаҫи —
ВКП(б) кӑкланӑ ват юман.

Вӑл айӑплӑ пулман.
Вӑл айӑплӑ пулма пултарайман! 
Пуҫ ҫӗклеми ӗҫленӗ вӑл, айван. 
Ача-пӑчам (мӗнпурӗ сакӑр чун) 
выҫӑ ан лартӑр, тенӗ. 
Пултарайман вӑл 
ӗҫлемесӗр
ик аллине усса ларма!

Йӑваш чӑваш.
Айван чӑваш...

Ман кукаҫи ӑҫта, КПСС?
Аҫта ун вилтӑпри?
Аҫта ун ҫутӑ куҫӗсем?
Йӑваш кулли ӑҫта?
Аҫта ун кӗреҫе сухалӗ?
Ылтӑн алли ӑҫта?

Хӑҫан
кам
ыйтӗ каҫару 
ман аннерен, 
ман куккаран?
Хӑҫан
кам
ыйтӗ каҫару 
манран?..

КПСС,
сана эп каҫаратӑп.
Пӗлетӗп:
эс урӑхла тума пултарайман.
Эс урӑхла пулма пултараймастӑн! 
Эп каҫаратӑп, КПСС, сана.

16



Тен... эс мана та кӑклӑн 
ыран е виҫмине...
Тур пулӑштӑр сана, КПСС, 
мана кӑкланӑ чух!

1989

ЯЛАН ВӖСЕМПЕ 
ПӖР ҪУЛПА УТМАНШАН ӲПКЕЛЕКЕН 

ХӐШПӖР ВӖРИ ЮЛТАШӐМСЕНЕ

Я  вам не кенар!..
С. Есенин.

Эп сирӗншӗн... турчӑка мар —
Манпа вӗри кӑвар туртмашкӑн!
Эсир — маттур. Эсир — хастар.
Эп... т и в ӗ ҫ  м а р  хастар пулмашкӑн.

Эп тивӗҫ мар т а р а н пулма — 
Стенасене кисрентермешкӗн.
Ҫын хыҫҫӑн эп утасшӑн мар.
Эп... пӗчӗк хӗвел пек ҫиҫесшӗн.

Эп, пӗчӗк хӗвел пек ҫиҫсе,
Тӗнчемӗре кӑшт ҫутатасшӑн.
Ытла та тӗттӗм-ҫке, туссем!,.
...Эсир манран с а л т а к тӑвасшӑн.
29.12.93

И.̂ 1Я'10НШ Н/]Я ■
БИБ/1И0ТЕК/1 ;

ТӐВАН ЯЛӐМА

Колхоз тунӑ чух вӑхӑп ое кӗнӗ 
Хырай Ӗнел хресченӗсене, ҫав шу -аҫие,

Ҫерҫи Палюк Кантратне (Кондрат, вич
Воробьева) аси ӑ.

Илсе тухрӗҫ сана 
хире

шуҫӑмпа.
Куҫна ҫыхрӗҫ

кӗрен
тутӑрпа. 

Тимӗр сасӑ кӗрлерӗ:
«Тӗлле!»

...Пуля вӗҫрӗ
тӗлленӗ тӗле.

Ҫӑхансем явӑнаҫҫӗ.
Тӳпе

Тулнӑ чӗрӗ юнпа — 
кӗрен.

Урнӑ ҫил
урлӑ-пирлӗ

вӗрет.
Хӗрессем

персе анчӗҫ 
ҫӗре.

Эс вилмерӗн тӳрех.
Чӗрӳ

Пулнӑ санӑн ытла та 
хӗрӳ.

Анчах тек хӗм сапмасть 
сан куҫу.

Кӑлкан пек
кӑвакарнӑ

пуҫу.

...Эс тухатӑн
хире

шуҫӑмпа.
Шухӑ ҫил

лӑскакан
шур тумпа.

Эс каллех пикенетӗн 
акма.

Ик енче —
ик хура Хурама.

1988

ВИТАЛИЙ АДЮКОВА (ЭТЮК ВИТТИНЕ)

Юрла, Витя! Этюк Витти, юрла!
Сана кӑна итлесшӗн ман чӗре.
Сана кӑна шанатӑп эп паян 
Ҫак вӗҫсӗр-хӗрсӗр ҫутӑ Тӗнчере.

Юрла, Витя — ҫак аслӑ Ҫӗр ҫинче 
Этем валли телей ҫукки ҫинчен. 
Юрла, Витя — хӑш чух ҫу кунӗнчех 
Этем чӗри шӑнса кӳтни ҫинчен.

Юрла, Витя! Юрла^ Сан Юррупа 
Чунӗсене йӑпатчӑр ч у н л и с е м ,  
Чӗрисене сиплеччӗр ч у н л и с е м... 
Чунсӑррисен — хӑйсен юрӑҫисем.

Юрла, Витя! Этюк Витти, юрла!
Сана кӑна итлесшӗн ман чӗре.
Сана кӑна шанатӑп эп паян
Ҫак вӗҫсӗр-хӗрсӗр т ӑ в ӑ р Тӗнчере.
07.03.94

ШУПАШКАР: НЕОН ҪУТИСЕМ

«Гостиница «ЧУВАШИЯ»
«Ресторан «ЧУВАШИЯ»
«ЛЕТАЙТЕ САМОЛЕТАМИ АЭРОФЛОТА!*

«ДОМ ТОРГОВЛИ»
«ВАРЬЕТЕ»
«СЛАВА КПСС!»

...Славине слава та-ха, 
анчах ӑҫта кунта, ачам, 
чӑваш сӑмахӗ?

Чӑваш сӑмахӗ-и, мучи?
Ав ҫиҫет малта:
«ЛЕНИН ПАРТИНЕ МУХТАВ!»

1988

Акӑ куҫӑм умӗнче — Чӑваш ҫӗрӗ.
Ҫеҫпӗл.

Аҫтӑрхана ҫитрӗм. Чунӑм лӑпланмарӗ. 
Пуҫӑмран каймарӗҫ йывӑр шухӑшсем.
Ман Тӑван Ҫӗршывӑн хурлӑхлӑ Сӑнарӗ 
Куҫ умне тухсассӑн, илтӗм ҫӳҫенсе.

Ман Тӑван Ҫӗршывӑм — халран кайнӑ кӗлмӗҫ.. 
Ак каллех утать вӑл Хурӑнлӑ Ҫулпа.
«Мускава ҫитсессӗн, тен, пбр татӑк парӗҫ...» — 
Йӑпатать чунне вӑл ҫутӑ шанчӑкпа.

Мускава ҫитсессӗн, ман Тӑван Ҫӗршывӑм 
Килсӗр анчӑк евӗр тыткалать хӑйне.
Аллине тӑсать вӑл именсе, йӑвашшӑн:
«Паян пурӑнмалӑх... Манмӑп бмӗрне...»

Аҫтӑрхана ҫитрӗм. Чунӑм лӑпланмарӗ.
Атӑлӑм, мӑн Атӑл, каласам мана:
Нумайччен-и манӑн чбрене ҫунтарӗ 
Ман Тӑван Ҫӗршывӑн хурлӑхлӑ Сӑнарӗ?

август, 1989

САНА, ВЫРАС ХАЛАХӖ!

О. Мустаева

Эпир
хамӑра хамӑр 
юратмастпӑр.
Сана
юрататпӑр,
Вырӑс Халӑхӗ!
Эпир
хамӑршӑн пӑшӑрханмастпӑр. 
Саншӑн
пӑшӑрханатпӑр,
Вырӑс Халӑхӗ!
Эпир
хамӑршӑн тӑрӑшмастпӑр.
Саншӑн
тӑрӑшатпӑр,
Вырӑс Халӑхӗ!
Эпир
хамӑра хамӑр 
ырӑ сунмастпӑр.
Сана
ырӑ сунатпӑр,
Вырӑс Халӑхӗ!
Эпир
хамӑршӑн асапланмастпӑр.
Саншӑн
асапланатпӑр,
Вырӑс Халӑхӗ!
Эпир
хамӑршӑн пурӑнмастпӑр.
Саншӑн
пурӑнатпӑр,
Вырӑс Халӑхӗ!

Аслӑ, мухтавлӑ, мӑнаҫлӑ, 
ӑслӑ, хӑватлӑ, сӑпайлӑ, 
сывӑ, кӗрнеклӗ, илемлӗ.

сар хӗвелрен те ҫутӑ,
ҫӳл тусенчен те ҫӳллӗ,
аслатирен те вӑйлӑ
Ырӑ Хуҫамӑр, Вырӑс пиччемӗр,
эс пулмасан-и,
эс пулмасан-и,
эс пулмасассӑн,
хӗвел те сӳнет,
эс пулмасассӑн,
тӗнче те пӗтет!

Эпир
малашне те, 
хамӑра юратмасӑр, 
сана
юратӑпӑр,
Вырӑс Халӑхӗ!
Эпир
малашне те,
хамӑршӑн пӑшӑрханмасӑр, 
саншӑн
пӑшӑрханӑпӑр,
Вырӑс Халӑхӗ!
Эпир
малашне те, 
хамӑршӑн тӑрӑшмасӑр, 
саншӑн 
тӑрӑшӑпӑр,
Вырӑс Халӑхӗ!
Эпир
малашне те,
хамӑра ырӑ сунмасӑр,
сана
ырӑ сунӑпӑр,
Вырӑс Халӑхӗ!
Эпир
малашне те,
хамӑршӑн асапланмасӑр,
саншӑн
асапланӑпӑр,
Вырӑс Халӑхӗ!
Эпир малашне те.

хамӑршӑн пурӑнмасӑр, 
саншӑн, 
саншӑн ҫеҫ 
пурӑнӑпӑр,
Вырӑс Халӑхӗ!

31.05.93

ТӐВАН ҪӖРШЫВ

Поэма

.мантаран ҫершывам.

РАҪҪЕЙ

Раҫҫсй,
эс айӑпна туятӑн-и — 
вышкайсӑр пысӑк ҫылӑхна?..

Кам хӗтӗртрӗ сана, Раҫҫей, 
ешерекен улӑхсене, 
сӗм-сӗм хура вӑрмансене, 
пӑр-ҫӗлӗклӗ сӑрт-тусене 
хуҫа пек таптаса утма 
тӗнчен тӑват енне?

Раҫҫей, эс ӑнланатӑн-и 
ҫав улӑхсем, ҫав ҫарансем, 
ҫав сӑрт-тусем ҫине 
хуҫа пек таптаса утма 
сан ирӗкӳ пулманнине?

Кирек ӑҫта та эс — 
чӗнмен хӑна, Раҫҫей.

Раҫҫей,
эс тинӗссем патне васканӑ чух
таканлӑ аттупа
ют ҫӗрсене ҫеҫ мар,
х а л ӑ х с е н е
таптанӑ.
Эс халь те х а л ӑ х с е м  ҫинче 
тӑратӑн — 
капашсӑр пысӑкскер, 
каварлӑскер,
Ҫут тӗнчене сӑлтавсӑрах 
икӗ пая пайлӑнӑскер, 
хисепсӗрскер, 
выҫса хӑврӑлнӑскер.

Мӗнех, Раҫҫей, 
эпир сана 
каҫарӑпӑр.

Анчах каҫарӗ-ши сана, 
пуласлӑх парӗ-ши сана 
Тӗнче Хуҫи? 
Пӗлместӗп.

1989

ШУПАШКАР

Ку вӑл — манӑн Шупашкарӑм: 
Чӑваш мӑшкӑлӗ, мухтавӗ, 
Чӑваш равӑнӑҫӗ, терчӗ,
Чӑваш ӗмӗчӗ, инкекӗ,
Чӑваш чӑнлӑхӗ, ултавӗ,
Чӑваш тамӑкӗ, ҫӑтмахӗ...
Ку вӑл — манӑн Шупашкар.

Хӑш чухне чи ҫывӑх тус пек, 
Хӑш чухне усал тӑшман пек 
Туйӑнатӑн эс мана, 
Шупашкарӑм, Шупашкар.

Эсӗ ырӑ та, хаяр та,
Эсӗ ҫепбҫ те, кӑнттам та,
Эсӗ ӑслӑ та, айван та,
Эсб чухӑн та, пуян та,
Эсб — Турӑ та, Шуйттан та, 
Шупашкарӑм, Шупашкар!

...Чӑваш тамӑкб, ҫӑтмахӗ, 
Чӑваш чӑнлӑхӗ, ултавӗ,
Чӑваш мӑшкӑлӗ, мухтавӗ, 
Чӑваш каҫӗ, Чӑваш Ирӗ...
Ку вӑл — манӑн Шупашкар.

16.03.92

вырӑсланнӑ чӑвашсем 
ӗмӗлкесем пек 
хӗвӗшеҫҫӗ ман тавра 
ӑшҫунтармӑшсем

вырӑсланнӑ чӑвашсем
пӗрре
иккӗ
виҫҫӗ...
сивӗ тӗксӗм ҫӑлтӑрсем 
хӑрнӑ хунавсем

вырӑсланнӑ чӑвашсем 
чӗрӗ сурансем 
тӳрленейӗр-ши эсир? 
ӳт илейӗр-ши?

вырӑсланнӑ чӑвашсем 
хурӑнташӑмсем 
ҫухатас килмест сире 
ҫухатас килмест

24.03.92.

ЧУЛХУЛАПА ХУСАНАН ХУШШИСЕМ

Чулхулапа Хусанӑн хушшисем — 
ҫичӗ ют ҫарӗ таптанӑ Уйсем, 
вут пиҫӗхтернӗ Лаштра Юмансем, 
чул шӑтарса тапакан Ҫӑлкуҫсем.

Чулхулапа Хусанӑн хушшисем — 
чун суранне сиплекен Кӗвӗсем, 
Ҫут Тӗнчене сӑнлакан Тӗрӗсем, 
Мал еннелле пӑхакан шух куҫсем 
Чулхулапа Хусанӑн хушшисем.

1989

1236: ПӐЛХАР

1236. —
Пӑлхарта инкек.
Пӑлхара ҫич ют ҫаратрӗ 
Тӗпӗ-йӗрӗпе.

1236 -
Ешӗл Пахчана 
Ҫавраҫил килсе тустарчӗ, 
Витрӗ тусанпа.

1236 —
Пур ҫӗрте те юн.
Паянган

Чӑваш — 
Кил-ҫуртсӑр

тӑлӑх-турат пек.

1236 -
Ешӗл Хунавсем
Тин ҫеҫ сивӗннӗ кӗл витӗр
Килчӗҫ тӗнчене.

1236.
Ҫул йӳппи — малта. 
Чӑваш Учӗ

ҫумӑр витӗр 
Малаллах юртать.

т о

АТӐЛҪИ п Ал х а р  и ш ӗ л ч ӗ к ӗ с е м  
КУҪ УМНЕ ТУХСА 

ЧУНА ҪӲҪЕНТЕРСЕН ҪЫРНА САвА

Б. Чиндыкова 
...мӑнаҫлӑхӑмӑрӑн ишӗлчӗкӗсем...

Б. Чиндыков

мӑнаҫлӑхӑмӑрӑн ишӗлчӗкбсем

ишӗлчӗксечӗн айӗнче — чӗремӗрсем 
ишӗлчӗксенбн айӗнче — шӑпамӑрсем

хуҫсассӑн
хуҫӑлаҫҫӗ
ҫунатсем

ишӗлчбксенбн айбнче — 
вӗҫевӗмбр

вӗҫес тӗллевӗмӗр 

07.09.92—09.04.93

Ӗнтӗ вӑран, хӑта, вӑран, хӑта. 
Ӗнтӗ уҫсам куҫна, уҫсам куҫна. 
Ӗнтӗ кӳлсем, хӑта, кӳлсем, хӑта, 
Тапӑртатса тӑран чӑпар утна.

Ӗнтӗ ҫитер, хӑта, ҫитер, хӑта, 
Ҫитер, хӑта, Никам Ҫитмен Ҫӗре. 
Никам Ҫитмен Ҫӗре ҫитсен, хӑта, 
Кӗтсе илер Никам Курман Ире.

Ӗнтӗ ҫитет пире, ҫитет пире 
Хӗвел Ҫути курмасӑр пурӑнса. 
Ӗнтӗ ҫитет пире, ҫитет пире 
Ҫич ют хурри пулса, ҫич ют 

хурри пулса.

Ӗнтӗ вӑран, хӑта, вӑран, хӑта, 
Ӗнтӗ тухар Ҫула, тухар Ҫула.

сентябрь, 1991

Н. НИКИФОРОВ ЖУРНАЛИСТА АСАНСА

Эп — читлӗхре ҫуралнӑ тигр.
Куҫа уҫичченех эп — тыткӑнра.
Эп ӑнтӑлман-и Ирӗке?
Эп талпӑнман-и

пур чӗрӗ чун хӑй пӗлнӗ пек
пурӑнакан ҫӗре?

Ҫу-ук, эп яланах паянхи пек йӑваш пулман! 
Эп тимӗре шӑлпа кӑшланӑ!..
Анчах...
шӑлпа ҫыртса татаймӑн тимӗре.

Эп — тигр!
Читлӗхре ҫуралнӑскер.
Эсир мана курма ҫӳретӗр.
Эп тыткӑнришӗн савӑнма.
Эп сас парсан, сехӗрленсе ӳкетӗр, 
кӑвакарса каятӑр самантрах.
Ан йӑпӑлтатӑр. Пурпӗрех 
манран кушак ҫури тӑваймӑр,
«епле ачаш та ырӑ вӑл!» — тесе, 
ман куҫӑмран пӑхса кулаймӑр.

Эп — тигр!!!
Манӑн асӑмра — пӗртен-пӗр ӗмӗт 
(кӑра, мӑнаҫлӑ кӑмӑлпа пӗрле 
мана ӑна ман несӗлӗм пилленб):
Ирбке!
Самантлӑха ҫеҫ Ирӗке тухасчӗ!
Ирбк чӗрҫи ҫине ват пуҫӑма хурасчӗ!..
Вара шел мар

ӗмӗрлӗхе
куҫа хупсан та.

1989

гипноз сеансӗ вӗҫленет 
куҫ уҫӑлать
(уҫӑлмасан тен лайӑхрахчӗ?)
куҫ уҫӑлать
гипноз сеансӗ вӗҫленет

ку таранччен куҫа курӑнманни 
сасартӑк курӑнма пуҫларӗ:

эп шурлӑх варринче ҫапкаланатӑп

вӑрӑмтуна-шӑна-ӳпре сӗрлет
ман юнӑма ӗме-ӗме киленнӗскер
ман юнӑма ним хӑварми ӗмес ӗмӗтлӗскер

ҫӗлен-калта
ман куҫӑм уҫӑлма пикеннине сиссе 
чӑл-пар саланнӑскер 

кирек хӑш самантра та
ман ҫине сиксе ӳкме хатӗрленсе 

мана сӑнать-сӑнать-сӑнать

таҫтан хӑяматран 
ҫӑхансем пек 

вӗҫсе килеҫҫӗ сивӗ куҫлӑ ҫӑткӑн сӑмахсем: 
КПСС БЫЛА И БУДЕТ АВАНГАРДОМ! 
ВПЕРЕД, К ПОБЕДЕ КОММУНИЗМА!

эп шурлӑх варринче ҫапкаланатӑп 
гипноз сеансӗ вӗҫленет 
куҫ уҫӑлать

хӑй курнинчен хӑй шикленсе

1990

ЧӐВАШРА АРСЕМ ПӖТМЕН-ХА!

В. Анишина

Чӑвашра Арсем пӗтмен-ха! 
Ан кулянӑр, тӑвансем.
Пулӗ ӗҫ те, кӗрешӳ те. 
Килӗҫ ирӗклӗ кунсем.

Чӑвашра Арсем пӗтмен-ха! 
Пурӑнатпӑр-ха апла. 
Тӑвӑлра та, уярта та 
Утӑпӑр малтан-мала.

Вӑл, чӑваш, пӗрре пӑхма ҫеҫ 
Халран кайнӑн курӑнать. 
Чӗринче ун Турӑ Пилӗ — 
Шанчӑк Ҫулӑмӗ — ҫунать.

Пулӗ ӗҫ те, кӗрешӳ те.
Усса лармӑпӑр алла. 
Чӑвашра Арсем пӗтмен-ха. 
Пурӑнатпӑр-ха апла!
24.03.92

* * «

Чӑваш килне иртен-ҫӳрен кӗрсессӗн — 
Тутар-и, вырӑс-и, е хамӑр чӑвашах —
Ӑна тулли кӗрекене лартмасӑр,
Ку таранчен пӗрре те кӑларман.

Сӗм авалтан эпир, асран ямасӑр,
Упратпӑр аслӑ несӗл халалне:
Хӑна валли ЮЛАШКИНЕ ПУЛСАН ТА 
Чӑн-чӑн чӑваш лартать сӗтел ҫине.

Ан тив, чӑвашӑн ҫук тем тӗрлӗ ҫимӗҫ:
Банан та персик, иҫӗм, ананас...
Ун вырӑнне эпир ТАСА ЧУНПА сӑйлатпӑр, 
«Тавси!» тесе ҫӗклетпӗр алтӑра.

Эпир ӗҫне кура ҫынна хаклатпӑр.
Ӑсне кура саватпӑр ват ҫынна.
Чун-чӗрине кура тӑватпӑр хапӑл 
Килен-каян хӑна-вӗрлемӗре.

Чӑваш килне иртен-ҫӳрен кӗрсессӗн — 
Тутар-и, вырӑс-и, е хамӑр чӑвашах...
Эпир пурне те ыр сунса чӗнетпӗр 
ЧУН ТЕПЕЛНЕ иртмешкӗн маларах.

1981

Ф <!• *

Ю. Тарасова

Тусӑмсем, эп сире юрататӑп!
Пурсӑра та тулли кӑмӑлпа 
Телейпе ӑнӑҫу эп сунатӑп.
Малашне те утар пӗр ҫулпа.

Малашне те ҫут ҫӑлтӑр пек туслӑх 
Ҫунтӑр пирӗн чунра, хӗмленсе. 
Кӗрекемӗр ялан пултӑр тулӑх, 
Ватӑлмашкӑн ан хӑйччӑр чунсем!

Малашне те пире аслӑ Пӳлӗх 
Патӑр тӳсӗм хастарлӑ пулма.
Хӑват ҫиттӗр ырми ӗҫлемелӗх, 
Амансан, куҫҫуль витӗр кулма.

Тусӑмсем, эп пӗлеп: маххӑ памӑр 
Нихӑҫан та, ниҫта та эсир.
Тӑван халӑх пирки ҫеҫ ан манӑр.
Чи малтан ч ӑ в а ш с е м  -ҫке эпир!

Чӑвашсем, чӑмӑртанӑр, пӗрлешӗр! — 
Йыхӑрать, тархаслать Самана, — 
Ирӗке тухассишӗн кӗрешӗр!..
Шел, сахал ҫын илтет-ха ҫакна.

Шел, каллех тем кӗтсе пурӑнаҫҫӗ 
Ыйхӑ пуснӑ «йӑваш» чӑвашсем. 
Тӑрӑнса аниччен тӑрмашаҫҫӗ —
Ыр кураҫҫӗ чее хуҫисем.

Тӑвансем, култарса ҫитет мар-и 
Ҫич юта аттесен ҫӗрӗнчен?
Кӗлмӗҫ пек тинкерсе ҫитет мар-и 
Выҫӑ куҫлӑ йӑх-ях куҫӗнчен?

Тусӑмсем, эп сире юрататӑп!
Пурсӑра та тулли кӑмӑлпа

Тӳсӗмпе вӑй-хӑват эп сунатӑп, 
Мал енне тинкерсе шанчӑкпа.

1991

ЭТЮД

Художник Мастерскойӗ. 
Художник Кӗреки.
Ҫурта.
Туркай (вӑл — эпӗ).
Тата Праски Витти.

«...Поэзи хӑй вӑл — Турӑ. 
Поэзирен ҫӳллли 
Ҫак ҫӗр ҫинче пулман-ха. 
Пулман. Пулас та ҫук.

П о э т с е н е  шанатӑп. 
Поэтсене кӑна.
Сана илес пулсассӑн, 
Валера, эс — Поэт.

Лнланӗҫ е ӑнланмӗҫ 
Сана — эс, сӑвӑҫ, пбл: 
Поэзи пулмасассӑн,
Не стоит пурӑнма...»

Художник Мастерскойӗ. 
Художник Кӗреки.
Ҫурта.
Туркай (вӑл — эпӗ).
Тата Праски Витти.
05.03.94

Никам та ҫӳремен кичем чиркӳ.
Тахҫан п у л с а,

халь п у р  п у л м а  пӑрахнӑ 
кив хула.
Кунта — чиркӳ тавра —
хурт-хӑмӑр вӗлли пек сӗрленӗ Пурнӑҫа
н и м  х ӑ в а р м и
бульдозер
хырса кайнӑ.

Пӗлместӗп, ыттисем — епле, 
анчах та эпӗ 

ват Шупашкарӑн ҫак кӗтесӗнче 
хама т а к а м сӑнанине туятӑп, 
куратӑп 
ыттисем 
курманнине.

Чиркӳ. Пасар. Шӑв-шав та хӗвӗшӳ.
Хӗвел. Лавсем. Ватти-вӗтти. Яш-кӗрӗм... 
КУҪСЕМ...—
хаваслӑ, хурлӑхлӑ, кӑвак, хураскерсем...
^^ненӗр*
ПУРӐНӐҪ вӑл — чи малтанах — КУҪСЕМ.

Кайри — мала...
Килетпӗр те каятпӑр...
Бульдозер-Вӑхӑт вырӑн хатӗрлет 
Куҫсем ҫинче, Сӑнсем ҫинче, Йӑл-Кулӑсем ҫинче, 

Шанчӑксемпе Ӗненӳсем ҫинче 
ҪӖННИ валли.
Ҫул парӑр ҪӖННИНЕ!

Никам та ҫӳремен кичем чиркӳ...
Бульдозер хырса кайнӑ тунсӑхлӑ тӳрем...
...Кунта тахҫан кӗрленӗ Пурнӑҫа

Тӳпе
хӑй ытамне 
илнӗ пулинччӗ.

16.08.93

ХУЛА: ҪУРҪӖР ХЫҪҪӐН

Натиск сил тьмы на земное человечество 
никогда не был так силен и не грозил столь 
грозными бедствиями, как сейчас.

«7 ВЕЛИКИХ ТАЙН КОСМОСА* кӗнекерен

тӗлӗрет
Хула
ывӑннӑ
Хула

ЫРӐ
тӗлӗрет

тӗлӗрмест
УСӐЛ

мӗн тери ансат! — 
тейӗ айванни — 
тӗлӗрет Хула 
ывӑннӑ Хула

мӗн тери ансат! —

ҫук ҫав 
ансат мар:

ЫРӐ — тӗлӗрет 
тӗлӗрмест УСӐЛ
06.03.94

АЛЕКСАНДР ВОЛКОВА АСӐНСА

Эпир ахаль те йышлӑ мар. 
Шӑпамӑрсем — каварлӑ.
Каҫар, тӑванӑмӑр, каҫар... 
Пуҫне усать Тӑванлӑх.

Пуҫра — пӗртен-пӗр ыйту ҫеҫ: 
Кам ӑнлантарӗ — м ӗ н ш ӗ н? 
Ӑҫта каятӑн эс, чӗкеҫ?
Ӑҫта ҫитсе ӳкесшӗн?

Ӗнтӗ сӗм тӗттӗм Каҫ пире 
Пурне те кӗтсе илӗ.
Кӗл тӑвӗҫ кивӗ чиркӳре. 
Тулашӗ ҫурҫӗр ҫилӗ.

Ӗнтӗ никам та юлас ҫук.
Ҫапах та мӗншӗн, мӗншӗн 
Маттурисемшӗн эс, Куккук,
Уҫ сассуна шеллетӗн?

16.12.91

♦ ♦ ♦

Вӑл 
ӗненнӗ 
сӗм ҫӗрле
тӳпере хӗвел ҫиҫнине.
Вӑл
ӗненнӗ
хӗлле
пахчара улмуҫҫи ҫеҫке ҫурнине.

Вӑл ӗ н е н н ӗ.

Ҫавӑнпа
улталанӑ
ӑна.
Ҫавӑнпа
улталаҫҫӗ
ӑна.

1988

♦ ♦ ♦

Ҫӗр ҫул пурӑнасчӗ,
Ҫӗр ҫул юратасчӗ,
Ҫӗр ҫул, ывӑнмасӑр, 
Еҫре тар тӑкасчӗ!
Пин хут ҫураласчӗ, 
Пин хут ман вилесчӗ... 
Ҫапах та нихҫан та 
В и л е пулас марччӗ!

Ҫунасчӗ вутра та, 
Путасчӗ шывра та. 
Кӗрлетӗрччӗ ҫеҫ 

манӑн пурнӑҫ 
манра. 

Ҫӳле хӑпарсан та,
Уксе салансан та... 
Туясчӗ 

хама
яланах

Пурнӑҫра!

1982

ВЛАДИМИР ТЯПКИНА

Эп — Хырай Ӗнел чӑвашӗ. 
Эсӗ — Шашкартан.
Эп — «анатрисен» таврашӗ. 
Эсӗ — «вирьялтан».

Ачаран санпа — мӑн Атӑл. 
Манпала — Кӗтне.
Пӗр пекех эпир саватпӑр 
Аттесен ҫӗрне.

Шашкарта пуплеҫҫӗ, паллӑ, 
Кӑшт шашкарларах.
Ку — аван. Капла Чӑвашлӑх 
С ӗ м ӗ пуянрах.

Шашкарта та, Ӗнелре те 
Пур-ха Чӑвашсем.
Кам калать: «Чӑваш Юманӗ 
Пурнас ҫук!» — тесе?

Эп — Хырай Ӗнел чӑвашӗ. 
Эсӗ — Шашкартан.
Эп — сан тӑвану, юлташӑм. 
Эсӗ — ман тӑван!

30.08.93

РЕНЕ КАЛАНДИАНА

эс килтен те 
Рене
мана ҫӗр ҫумне пӑталанӑ кичемлӗх 
ишӗлчӗ те анчӗ

эс килтӗн те 
Рене
ман чунӑмра ҫиҫӗм ҫиҫрӗ 

пӗлетӗп:
хӑвна ҫуратнӑ Грузие 
Рене
эс нихӑҫан нимпе те улӑштармӑн 
ЭС ГРУЗИСӖР ПАЧАХ ТА ҪУК!
ЭС ГРУЗИСӖР ПУЛМА ПУЛТАРАЙМАСТАН!

анчах — мерттес сана тӑванӑм —
эс Чӑваш Ен Чунне те ӑнланайрӑн
курма пултартӑн
в ӑ х ӑ т  х у ш н ӑ р а н
сивӗ кӗлпе пӗркеннӗ пирбн К ӑ в а р а

вара каларӑн:
КУ КАВАР НИХҪАН ТА СӲНЕС ҪУК!

эс килтӗн те 
Рене
чуна аҫа ҫаптартӑн

эс килтбн те 
Рене

то

♦ ♦ ♦

Чӑвашла калаҫрӑн та 
Чунӑм савӑнчӗ. 
Ырӑрах санпа 
Пулассӑм килчӗ. 
Яланах манпа 
Чӑвашла калаҫ. 
Тӑвана савнӑ пек 
Эп юратӑп сана.

1982

МИТТА ВАҪЛЕЙНЕ ПУҪ ТАЙМА 
УН ТАВАН ЯЛНЕ ҪИТСЕ КИЛНИСЕНЕ 

АСА ИЛНИ

Митта патӗнче — Арапуҫӗнче.
Пуш уйӑх пуҫламӑшӗ.
Янкӑр тӳпе.
К у н п е к шӑплӑх эпӗ илтмен халиччен.
Ку шӑплӑх халь пирӗншӗн Реквием пек.

Поэзи...
Поэт...
Пин-пин этемрен
П ӗ р и ҫеҫ илтет ҫак сӑваплӑ ята.
Поэт ҫын чунне ӑшӑтать сивӗре.
ЭС ҪУК ТА, ТӖНЧЕ СУЛХАНРАХ ХАЛЬ, МИТТА.

Арапуҫӗнче,
Митта патӗнче.
Масар. Вилтӑпри. Йӗкӗр хурӑн. Карта...
Хӗвел пек сӑваплӑ Сӑнар умӗнче —
Чӑваш Арӗсем... тата ҫамрӑк Митта.

01.03.93

ҫил

...и ҫил вӗрет
ҫил вӗрет 

ҫил ҫӗклентерсе ярать..

Ҫил ҫӗклентерсе ярать

Ҫил — Ҫӗкленӳ 
Ҫил — Аркату 
Ҫил — Тасату 
Ҫил — Ҫӗнетӳ — 
кил!

1988

♦ ♦ ♦

Пуҫлӑхсем суяҫҫӗ.

Суйманнине
лартмаҫҫӗ
пуҫлӑха.
Суйманнине 
яраҫҫӗ хӑямата.

Суйӑр, суйӑр, пуҫлӑхсем!
Сире
суйма
ҫуратнӑ.
Пире — 
чӑтма 
тата — 
эсир
ултавӑрпа 
чыхӑннине курма.

Эпир
сире
шеллетпӗр,
пуҫлӑхсем.
Сире
эпирех
шеллетпӗр.

1989

* ♦ ♦

Мшпта Ваҫлейне

суя кермен 

суя ҫӑтмах

ытти йӑлтах чӑн-чӑн:

йӗп-пралуклӑ карта — чӑн-чӑн 
урнӑ йытӑ-качка — чӑн-чӑн 
урари тимӗр тӑлӑ — чӑн-чӑн 
шӑнса кӳтнӗ чунсем — чӑн-чӑн 
веҫсӗр-хӗрсӗр юн тинӗсӗ — чӑн 
пуҫ шӑмми сӑрчӗсем — чӑн-чӑн

ерипен тавӑру ҫывхарни — чӑн-чӑн 

1989

АКӐШСЕН ЮРРИ 

Пӗчӗк реквием

I

Вӗҫрӗмӗр эпир, вӗҫрӗмӗр. 
Нумай-нумай эпир вӗҫрӗмӗр,

вӗҫрӗмӗр.
Ҫӗнтӗмӗр эпир, ҫӗнтӗмӗр, 
никам ҫӗнмен ҫиле ҫӗнтӗмӗр,

ҫӗнтӗмӗр.
Ӳкрӗмӗр эпир, ӳкрӗмӗр, 
сивӗ тинӗссене ӳкрӗмӗр,

ӳкрӗмӗр.
Пӗтрӗмӗр эпир, пӗтрӗмӗр, 
хумсен айне пулса пӗтрӗмӗр,

пӗтрӗмӗр..

II

Тинӗсӗсем кӑвак —
ҫӳлтен пӑхсан.

Анса ларӑттӑмӑр —
хумсем кӑра.

Ӗҫӗттӗмӗр шывне
ӑш хыпнӑран —

Шывӗ тӑрӑ,
анчах — ҫара тӑвар.

Ҫыранӗсем ҫывӑх —
пӗрре пӑхсан.

Арша вылять
сенкер тусем ҫинче.

Ҫывӑххи те инҫе,
халран кайсан...

Тинӗсе ишӗлсе анать Тӗнче.

Пӗлӗтсем
пире

кӗтеҫҫӗ.
Пӗлӗтсем

пире
чӗнеҫҫӗ

Ҫӗнӗрен
ҫунат сарма...

Пӗлбтсем
тӗксӗмленеҫҫб.

Пблбтсем
хуллен вбҫеҫҫӗ

Хум ҫинчи
шур тӗк тавра.

1987

III

ҪУРТ ИШӖЛЕТ

Ҫурт ишӗлет.
Ҫынсем 
Пӑхса тӑраҫҫӗ.
Ҫурт ишӗлет.
Тусан вӗҫет.
Мачча кашти 
Шарт хуҫӑлать. 
Шӗкӗсене тусан 
Хуплать.
Ҫурт ишӗлет. 
Кивелнӗ ҫурт. 
Пӗренесем кусаҫҫӗ, 
Айккинелле тараҫҫӗ. 
Кантӑкӗсем ванаҫҫӗ, 
Пин ванчӑка куҫаҫҫӗ. 
Ҫурт ишӗлет.
Ҫынсем
Пӑхса тӑраҫҫӗ...

1981

ПУКАН

Эп — пукан.

Ман ҫинче 
лараҫҫӗ.
Манран
ыйтмасӑр.
Малтан — пӗри. 
Унтан — тепри. 
Унтан — тата тепри...

Ман ҫинче ларнӑ чух 
в ӗ с е м 
пӗр тӗрлӗ.
Ман ҫинчен ансан — 
тепӗр тӗрлӗ.

Эп — пукан.
Ман ҫине ларма 
манран
ыйтмаҫҫӗ ирӗк.

1989

ҪУЛҪӲРЕВ

ҫӗршыв-шӑмӑсем

шӑмӑсен ҫӗршывӗ тӑрӑх

шӑрӑх

шӑмӑсем — 
шурӑ- 
шурӑ- 
шурӑ

шӑмӑсен ҫӗршывӗ урлӑ 

эй
ТУРӐ!!!

шӑп

ТУРӐ вилнӗ

шӑмӑсем ҫеҫ 
юлнӑ

1988

* * *

Арҫук Тарасова

Мӗн хак эс, ҫын, 
совет ҫынни,
«ахаль совет ҫынни»?
Пӗр пус-и?
Е ҫур пус кӑна?..
Хӑҫан эс илӗн ӑнланса 
хӑв кив пӑта, 
е ӗҫ лаши,
е кирлӗ чух усӑ курмашкӑн 
кирлӗ
хӗҫ ҫеҫ маррине?
Хӑҫан эс илӗн ӑнланса
хӑв Ҫын ятне, Ҫын хисепне
тивӗҫлине?

Мӗн хак эс, ҫын, 
совет ҫынни,
«ахаль совет ҫынни»?

Эс кам?
Тен, эсӗ —
вӗҫсӗр хӳмери пӗр кирпӗч?
Тен, эсӗ — чул, 
таканлӑ атӑсем валли 
сартарнӑ ҫулӑн чулӗ?
Тен, эс шутлатӑн 
«чи пахи — ҫул-йӗр пурри» тесе? 
Анчах — ӑнлан — ҫулсем вӗсем 
пулаҫҫӗ тӗрлӗрен.
Мӗн хак эс, ҫын, 
совет ҫынни,
«ахаль совет ҫынни»?

Тен, кӑткӑ та хӑй йӑвинче 
санран хисеплӗрӗх? 
...Пулла чикеҫҫӗ каткана. 
Сана — автобуса.

сана чикеҫҫӗ вагона, 
эс ч и к ӗ н м е  те х ӗ с ӗ н м е  
пултарнине кура.
Эс мӗн ҫисе чунна усран? 
«Кильки» консерва туянсан, 
телейлӗ мар-и эс?
«Юрать-ха ҫӑкӑр пур», — тесе 
хӑвна хӑв йӑпатан.

Ӗҫетӗн эсӗ.
Пур-ҫук укҫу каять ӗҫме.
Пуҫна эрех минретсен тин 
ҫ ы н п е к туятӑн эс хӑвна 
пӗр хушӑ.
Анчах ҫакна хӑнӑхманран 
каллех ӗҫсе лартатӑн та...
Вара...

Мӗн хак эс, ҫын, 
совет ҫынни,
«ахаль совет ҫынни»?
Хӑҫан эс илӗн ӑнланса 
хӑв кив пӑта, 
е ӗҫ лаши,
е кирлӗ чух усӑ курмашкӑн 
кирлӗ
хӗҫ ҫеҫ маррине?

1989

УТЛМ ХЫҪҪӐН УТӐМ 

Лаянхи марш

Ю. Коше.чеви

Утӑм хыҫҫӑн утӑм — 
Ирӗклӗх енне!
Утӑм хыҫҫӑн утӑм — 
Ҫӑлӑнӑҫ патне!

Эпир — сӗмсӗр халӑх мар! 
Эпир вӑйсӑр мар!
Эпир — чухӑн халӑх мар! 
Эпир — мӗскӗн мар!

Эй, чӑваш хӗрарӑмӗ! 
Санӑн куҫунтан 
Пуласси пӑхать паян 
Пулӑшу ыйтса.
Санӑн ывӑлу-хӗрӳ 
Чӑвашла пӗлет-и? 
Ӑшшӗ-амӗш чӗлхинчен 
Татӑлса ӳсмест-и? 
Санӑн ывӑлу-хӗрӳ 
Тӑван халӑха 
Ыр сунмашкӑн, юратма 
Хӑнӑхса ӳсет-и?

Утӑм хыҫҫӑн утӑм — 
Ирӗклӗх енне!
Утӑм хыҫҫӑн утӑм — 
Ҫӑлӑнӑҫ патне!

Эпир — сӗмсӗр халӑх мар! 
Эпир вӑйсӑр мар!
Эпир — чухӑн халӑх мар! 
Эпир мӗскӗн мар!

Эй, чӑваш пуҫлӑхӗсем! 
Пуҫлӑхра ларатӑр, 
Тӑван халӑхшӑн ыр ӗҫ 
Тума шутламастӑр.

Мускаври хуҫӑрсенчен 
Хӑраса пурнатӑр. 
Пуҫлӑхран кӑларсанах 
Хӑмпӑ пек шӑтатӑр.
Эй, чӑваш пуҫлӑхӗсем, 
Халӑха ан сутӑр!
Тӑван халӑх пӗрре ҫеҫ,
Ӑна ырӑ сунӑр!

Утӑм хыҫҫӑн утӑм — 
Ирӗклӗх енне!
Утӑм хыҫҫӑн утӑм — 
Ҫӑлӑнӑҫ патне!

Эпир — сӗмсӗр халӑх мар! 
Эпир вӑйсӑр мар!
Эпир — чухӑн халӑх мар! 
Эпир мӗскӗн мар!

Эй, чӑваш яш-кӗрӗмӗ! 
Хулара, ялта 
Пурӑнатӑн эс паян, 
Улшӑну кӗтсе.
Эй, чӑваш яш-кӗрӗмӗ! 
Тӗлӗрсе ҫитет!
Тимлесем: Чӑваш Тӗнчи 
Ҫывхарса килет!
Эй, чӑваш яш-кӗрӗмӗ! 
Йӗкӗтсем, хӗрсем!
Ирӗке тухас тесен, 
Кӗрешмех тивет!

Утӑм хыҫҫӑн утӑм — 
Ирӗклӗх енне!
Утӑм хыҫҫӑн утӑм — 
Ҫӑлӑнӑҫ патне!

Эпир — сӗмсӗр халӑх мар! 
Эпир вӑйсӑр мар!
Эпир — чухӑн халӑх мар! 
Эпир мӗскӗн мар!

1990

ПЕХИЛ

Я . Панферована

Пехил сана, Чӑваш Тӗнчи! 
Мухтав сана, Чӑваш Тӗнчи!

Ӑҫта ҫитен, унта — чӑваш. 
Ӑҫта ҫитен, унта — юлташ. 
Кӗрлет Тӗнче — Чӑваш Тӗнчи 
Тӳпе пек чикӗсӗр Тӗнче.

Чӑваш Тӗнчи, Чӑваш Тӗнчи! 
Мухтав сана! Пехил сана!

Эс — Пушкӑртран? Эп — Чӗмпӗртен! 
Эс — Самартан? Эп — Ҫӗпӗртен!.. 
Чӑвашшӑн ҫук ҫич ют чӑваш.
Эп — сан, эс — манӑн хурӑнташ!

Чӑваш Тӗнчи, Чӑваш Тӗнчи! 
Пехил сана! Мухтав сана!

Эй, тӑвансем, ылтӑнӑмсем! 
Эй, тусӑмсем, ҫӑлтӑрӑмсем! 
Мӗн виличчен пӗрле пурнар! 
Чӑваш Тӗнчишӗн кар тӑрар!

Чӑваш Тӗнчи, Чӑваш Тӗнчи! 
Мухтав сана! Пехил сана!

Ӑҫта ҫитен, унта — чӑваш.
Ӑҫта ҫитен, унта — юлташ. 
Пурнах, Тӗнчем — Чӑваш Тӗнчи 
Тӳпе пек ирӗклӗ Тӗнче!

Пехил сана, 
Мухтав сана, 
Мерттес сана, 
Чӑваш Тӗнчи!

июль, 1993

АЛЛА-АЛ ТЫТӐНАР-И, ТУССЕМӖР

В.Карсакова

Ӑлла-ал тытӑнар-и, туссемӗр — 
Ҫеҫпӗл чӗннӗ чӑваш ачисем, 
Миттапа Хусанкай пехилленӗ, 
Элкер кӗтнӗ хастар йӗкӗтсем!

Е ҫаплах шикленсе пурӑнар-и, 
«Вӑйран вӑкӑр ан тухтӑр», — тесе. 
Пуш сӑмах хывӑхне вӗҫтермесӗр, 
Пӑхар мар-и ӖҪЕ пикенсе?

Куҫ хӑратӑр, анчах ал хӑрамӗ. 
Ҫиччӗ виҫрӗмӗр. Халь касмалла. 
Кам Ҫула тухас тет, ҫав ӑнлантӑр: 
Ҫитес тетӗн пулсан, у т м а л л а.

Ӑлла-ал тытӑнар-и, туссемӗр!.. 
Ҫитет мар-и пире тӗлӗрсе? 
Ҫӗр-анне пире тӳсӗм пиллетӗр! 
ҪУЛ кӑтарччӑр пире Турӑсем!

т о

♦ ♦ ♦

Туйра туйри пек пулӑр, чӑвашсем! 
Пумилккери пек шӑппӑн ан ларсамӑр. 
Ватти-вӗтти, сар пикесем, яшсем,
Ҫӗн мӑшӑра тулли телей сунсамӑр!

Эй, вӑйӑҫ, тӑсса яр-ха купӑсна!
Чи паттӑрри пуҫлатӑр ҫӗнӗ ташӑ.
Ку пурнӑҫра эпир — хӑна кӑна...
«Асса!», тӑванӑм, хаклӑ хурӑнташӑм!

— Эх, еплерех чипер пирӗн инке!..
— Ачи-пӑчи те хӑйӗн пек пулинччӗ!..
— Кӗрӳ тата?.. Кӗрӳ хӑй мӗнешкел!..
— Ӗҫки кӑна, ӗҫки кӑна пӗлинччӗ!..

Эй, тӑвансем, эй, ыр хӑна-вӗрле,
Пиртен тухман сӑваплӑ йӑласенӗн 
Сумне ямасӑр, пурӑнар пӗрле!..
Айӑп ан тӑвӑр ытларах «хӗрсессӗн»!

Туйра туйри пек пулӑр, чӑвашсем!
«Кун пек туй халиччен пулман-ха!» — теччӗр. 
...«Чӑваш пӗтет-тӗр...» — теҫҫӗ пӗрисем.
Эпир вара ӗрчетпӗр те ӗрчетпӗр.

28.06.93

Н. С. Егорова

НИМЕ

Ялта — ниме.
Хӗрӳ ӗҫ шавӗ.
Йӑтаҫҫӗ кирпӗч. Тӑм ҫӑраҫҫӗ.
Пӗр хушӑ шӑп ӗҫленӗ хыҫҫӑн 
Ахӑлтатса кулса яраҫҫӗ.

Ялта — ниме.
Ниме пӑхмасӑр
Хресчен пикеннӗ ҫурт тумашкӑн.
Ҫурт тӑвасси ансат ӗҫ мар вӑл.
Васкар, апла-тӑк, пулӑшмашкӑн!

Ялта — ниме.
Асаттесенӗн
Ыр йӑлине асран ямасӑр 
Пурнасшӑн, п у р ӑ н а т ь  ман халӑх. 
Епле чӑтас ман савӑнмасӑр!

Ялта — ниме 
Эй, паттӑр халӑх,
Мана та ӗҫ хушсам, тархасшӑн!
Таса хута хуратнӑ хыҫҫӑн 
Йышпа пӗрле эп тар тӑкасшӑн.

Ялта — ниме.
Хӗрӳ ӗҫ шавӗ.
Йӑтатпӑр кирпӗч. Тӑм ҫӑратпӑр.
Аҫта тата камсем — мӗнле-тӗр...
ЭПИР ПУРНАС ТЕСЕ ПУРНАТПАР!

18.05.93

ҪИЧӖ КӖЛӖ

I

Эй, Турӑ!
Эс ҫук тесе мана ӗнентеретчӗҫ. 
Сана ӗненнипе
Сана ӗненнине пытарманни хӑйех 
кӑвар ҫине ҫара уран пусниччӗ, 
элчел ҫитниччӗ.
Эй, Турӑ!
Ку тарана ҫитсе, 
мана
темиҫе ҫын кӑна 
«Турӑ ҫук» темерӗ.
Ҫав ҫынсенчен пӗри вӑл — 
ман анне.
Тӑссам ун ӗмӗрне, 
эй, Турӑ!

II

Эй, Турӑ!
Чӗрем ытла ыратнӑран, 
пуласлӑхӑм уҫӑмсӑртан 
сӑмахӑма тата хушам-и?
Эй, Турӑ, 
манӑн килйыша — 
хӗрӗмсемпе мӑшӑрӑма — 
сывлӑхпала тӳлеклӗх парччӗ. 
Вӗсем курас хӗн-асапа 
йӑлтах ман тӳсмелле тусамччӗ. 
Ытла черченкӗ-ҫке вӗсем. 
Пулас пекки ытла та ӑмӑр... 
Упра ман килйыша, 
эй, Турӑ!

Эй, Турӑ!
Юлташсем пуртан, 
вӗсем мана ӗненнӗрен, 
тӗрӗссине куҫран каланӑран, 
вӗсем ^ а н  манпа юнашартан, 
ҫак тарана ҫитсе, 
эп чунӑма сутман.
Эй, Турӑ,
манӑн тус-юлташ
ялан таса та ырӑ пултӑр,
ун пархатарлӑ ӗҫӗ ӑнтӑр,
утас сукмакӗ вӑрӑм пултӑр.
Упра ман туссене,
эй, Турӑ!

III

IV

Эй, Турӑ!
Сан таса ятна
ман халӑх сӗм авалтанпа
хӑй чӗлхипе калать.
Анчах ыран е виҫмине 
Эс, тен, илтеймӗн 
Сан ятна
ман халӑх хӑйӗн чӗлхипе каланине.
Ман халӑх — 
ҫурхи юр утравб — 
ирблнӗҫембн ирблет.
Чӑваш Сӑмахб — килсбр йытӑ тейбн: 
кам ӳркенмест, ӑна чулпа перет.
Эй, Турӑ, 
каласам мана:
кам умӗнче ман халӑх айӑплӑ?
Кама хур тунӑ вӑл?
Кам ӗмбтне вӑл татнӑ халиччен?
Кама ҫаратнӑ, пусмӑрланӑ?..
Чбнместӗн?!
Апла пулсассӑн, ма унран кулаҫҫб?
Ма унӑн бмӗтне хӑртаҫҫб, типӗтсе?
Ма унӑн Сӑмахне
ҫбре чавса чикме васкаҫҫб...
вилсе ҫитичченех?..

Эй, Турӑ!
Ҫӑлсам ман халӑха!

V

Эй, Турӑ!
Тинӗсре, пӑрсен тыткӑнӗнче, 
карап путать, 
вышкайсӑр пысӑкскер.
Путма пуҫланӑ ҫав карап — 
Ҫӗршывӑм манӑн, 
тахҫан суя-ҫыран енне 
ҫул тытнӑскер.
Эй, Турӑ, 
ан пӑрах ӑна!
Путма ан пар ӑна!
Нумай ун ҫылӑхӗ.
Пӗрех,
вӑл тӳснине шута илсе те 
каҫарса,
Эс шанчӑк пар ӑна, 
ун шӑтса пӗтнӗ парӑсне 
ҫилпе тултар.
Тен, малалла ӑнтӑлнӑҫем, 
вӑл тупӗ тӗрӗс Ҫул.

VI

Эй, Турӑ!
Вӗҫсӗр-хӗрсӗр уҫлӑхра 
пирӗн Ҫӗр — тусан пӗрчи кӑна. 
Эй, Турӑ,
пирӗн Ҫӗр ҫинче — 
ӑҫта пӑхан, унта — 
инкек, куҫҫуль, асап.
Анчах та ҫакӑ ҫитмен пек 
эпир ҫавах вутпа вылятпӑр.
Ак халь ӗнтӗ Ҫӗре хӑйне 
вут-авӑра пеме васкатпӑр.
Эй, Турӑ!
Аса кӗртсем пире!

Ҫӗрӗмӗрпе пӗрле ҫунса пӗтме 
ан пар пире, 
эй, Турӑ!

VII

Эй, Турӑ!..
Сӑмахӑм манӑн 
Юрату пирки.
Юратусӑр 
эпӗр —
хӑрнӑ хунавсем. 
Юратусӑр 
эпӗр —
типнӗ ҫӑлкуҫсем. 
Юратусӑр 
эпӗр —
хуҫӑк ҫунатсем. 
Юратусӑр 
эпӗр —
сив кӗлпе тусан... 
ЮРАТӐВА 
ҫак Ҫӗр ҫинчи 
чи аслӑ вӑй тусам, 
эй, Турӑ!

1989

ШӐПЛӐХ КӐВАЙЧӖ

Шӑплӑх кӑвайчӗ 

Чӑнлӑх саманчӗ 

Тупсӑм саманчӗ

16.06.93

* * *

к а й ма
х а т ӗ р л е н м е ш к ӗ н
эпӗ
килнӗ

эп пурӑнатӑп 
х а т ӗ р л е н с е  
к а й м а

30.Х1.93

♦ ♦ ф

А. Леонтьева, 
«Хыпар» хаҫат редакторне

«Эпир ҫӗнтеретпӗр!»
Ҫак икӗ сӑмах,
Туссем, сире патӑр вӑй-хал яланах.
Эпир ҫӗнтеретпӗр!
Ку — пирӗн тупа.
Ку — вилӗмсӗр шанчӑк. Ку — пирӗн шӑпа.

Эпир ҫӗнтеретпӗр!..
Чура сӑнчӑрне
Татса вӑркӑнтарӑр Иртнин авӑрне!
Пире сахал мар хӗн кӑтартрӗ 
Кунҫул.
Эпир сахал мар тӑкнӑ юн та куҫҫуль.

Эпир ҫӗнтеретпӗр!
Чӑваш Тӗнчине
Парсам, аслӑ Турӑ, вӑл мӗн ыйтнине!
Пире кирлӗ Ирӗк,
Пуласлӑх, Телей.
Тата... ӗмӗрех пурӑнасчӗ пӗрле.

Эпир ҫӗнтеретпӗр!
Кам иккӗленет,
Ҫав юлтӑр тӑрса аслӑ ҫул хӗррине.
Эпир утас ҫул 
Ҫӑмӑл пулмӗ, туссем.
Апла мала тӑччӑр чӑн-чӑн паттӑрсем.

Эпир ҫӗнтеретпӗр!
Эй, хӑшӗ унта
Кая тӑрса юлнӑ, аран ҫеҫ утать?..
Эпир ҫӗнтеретпбр!
Ку — пирӗн тупа.
Ку — пирӗн пуласлӑх. Ку — пирбн шӑпа.

03.01.93

ШӐЛЛЛМӐРСЕНЕ

Н. Христофорова

Парсан —  илетпӗр, 
ҫапсан —  таратпйр.

Халӑх сӑмахлӑхӗнчен.

Ҫапсан... тармастпӑр. 
Панине илетпӗр.
Ҫ а к н а сире те, 
Шӑллӑмсем, сӗнетпӗр.

Ҫапсан — тармастпӑр. 
Мулкачсем-им эпӗр? 
Пӗтсен, пӗтетпбр —
Я т с е н е ҫбртместпбр.

Пӗрре пурнатпбр.
(Тен, пӗрре ҫеҫ мар-тӑр). 
Арҫын тени вӑл 
Яланах Ар пултӑр.

Арҫын тени вӑл 
Шик мбнне ан пӗлтӗр. 
Вилсессӗн — вилтбр, 
Нӑйкӑшмасӑр вилтӗр.

Пӗртен-пбр пурлӑх 
Ҫӗр ҫинче пур — Ирӗк. 
«Чура пулмастпӑр!» — 
Тбп тбллев ку пирӗн.

Ҫапсан — тармастпӑр. 
Панине илетпӗр.
Ҫ а к н а сире те, 
Шӑллӑмсем, сбнетпбр.

30.12.93

ЭС МАНА
к Аш т а х  ТА
ШЕЛЛЕМЕСТӖН



♦ ♦ ♦

Арапуҫ
хбрне
эп
арӑм
турӑм.
Арапуҫ
пики
халь
манӑн
Турӑ.
(15.07.92 ҫ.)

♦ ♦ ♦

Хӑяймастӑп санпа тӗл пулма. 
Эс — Хӗвел.
Сансӑр Пурӑнӑҫ ҫук.
Эс — Хӗвел.
Сан патна юрамасть ҫывхарма. 
Эс... питӗ шел... Хӗвел...
(03.01.93.)

* * *

Мана савсан, 
ман килӗме те сав.

Мана савсан, 
ман аннене те сав.

Мана савсан, 
ман ӗҫбме те сав.

Мана савсан, 
ман ӗмӗте те сав.

Мана савсан, 
хӑвна та
манран кая ан сав. 
(1981)

* * *

Савниҫӗм, ытла мана, 
Тинкер ман куҫӑмран.
Унта эс курӑнах хӑвна —
Эс ҫеҫ ман асӑмра.

Савниҫӗм, ачашла мана,
Эп антӑхса каям,
«Телейӗм манӑн — эс кӑна», 
Тесе пуҫа таям.

Кала, кала: «Ӗмбрлбхе 
Г^латпӑрах пбрле...» 
«Ӗмбрлбхе, бмӗрлӗхе!» — 
Хуравлӗ ман чӗре.
(1981)

♦ ♦ ♦

эп утрав 
эс тинӗс

ӑшӑ тинбс 
эп чулланнӑ

пушӑ та кичем 
эс ачаш шевлесемпе ҫиҫетбн

ӑш хумсем ярса ман ҫырана 
эс каллех ман ыйӑха сиресшбн 
эс мана пайласшӑн телейне

эс ҫакна ҫеҫ темшбн ӑнланмастӑн 
эп утрав 

эп сан тыткӑнунта
(1986)

Ӑнланмарӑн.
Ӑнланма та тӑрӑшмарӑн... 
Эп сана шеллеп, мӑнтарӑн. 
Эс паян нумай ҫухатрӑн. 
Эс паян

мана
ҫухатрӑн.

(03.12.93)

Чылай пулать эп йӗменни, чылай.
Иккен куҫҫуль — тӑварлӑ, пылак мар.
Мбн чухлб ыйтрӑм — тилмӗртӗм: «Ан кай!. 
Тен, тилмбрме пблмербм-тбр. Каҫар.

Арҫын куҫҫулб... Кам калать: «Арҫын 
Йӗмест, ун юрамасть йбме», — тесе?
Йбрет арҫын. Йӗрет. Арҫын та — ҫын. 
Арҫыннӑн шултрарах куҫҫулбсем.

Мбн чухлӗ ыйтрӑм-тилмбртбм: «Ан кай!..»

(04.12.93)

♦ ♦ ♦

Шӑнкӑравламарӑн.
Шӑнкӑравламарӑн...

Вӑхӑту пулмарӗ пуль. 
Е
телефонсем 
ӗҫлеме пӑрахрӗҫ-ши 
пӗтӗм тбнчипе?

Шӑнкӑравламарӑн.

Телефонсемех 
бҫлеме пӑрахрӗҫ-тбр 
пбтӗм тӗнчипе.
(19.Х1.93)

ШИКЛЕНЕХ. ШИКЛЕН...

Шикленетӗн?
Шикленетбн.
Шикленех.
Шиклен.
Малашне мана, тархасшӑн, 
эс ан ӳпкеле.
Эпб х а т б р ч ч ӗ .
Эп с а н ч ч б.
Эп сана кбтни...
Шанчӑка чӑл-пар аркатрб 
Эс ӗ н е н м е н н и .

Шикленетбн?
Шикленетбн.
Шикленех.
Шиклен.
(16.Х1.93)

* * *

Ҫак тӗлпулу...
Ҫак тӗлӗнтермбш...
Мбн чухлӗ кбтнӗ эп ӑна!..
Паллах, эп мар, эп мар — 
п б р р е м б ш...
Тен, эпб — ю л а ш к и т е  мар... 
Ҫапах...
Ҫапах та, мур илесшӗ,
АВАН ХАВНА Ҫ Ы Н ПЕК ТУЙМА 
Вӑхӑтлӑха кӑна пулин те...
(27.09.93)

Ю Р А Т У ӐҪТА?

Эс мана паян каларӑн 
«Эпб — сан», — тесе.
«Эп те — санӑн», — тербм эпб,
Эс к а м н е пблсе.

М а н  п е к к и  сан, чиперукӑм!. 
Ман та пур к ӑ ш т а х...
...Эпб — санӑн...
Эсб — манӑн...
Ю Р А Т У ӑҫта?
(05.01.94)

♦ ♦ ф

Тӗттӗмлӗх анчӗ ялӑм ҫине,
Ҫутӑ ҫуттӑрчӗ кил хуҫине.
Ик ҫутӑ лаптӑк ӳкрб ҫбре.
Ик ҫутӑ куҫ тем кӗтет тбттбмре.

Тбттбмлбх анчӗ ялӑм ҫине.
Карчб пике чӳрече каррине. 
...Усӑнчб пуҫӗ ҫамрӑк ачан.
Ик ҫут куҫҫуль юхса анчб куҫран.
(1983)

КАҪАРСАМ

Кӳрентертӗм пулсан — каҫарсам. 
Каҫармастӑн пулсан — ятласам. 
Ним чӗнмесӗр кӑна ан ларсам. 
Калаҫсам, чун савни, калаҫсам.

Итлесем, чун савни, итлесем: 
Путене чӗппине йыхӑрать. 
Кӑвакарчӑн тусне чуп тӑвать... 
Ӗненсем, чун савни, бненсем.

Каласам, чун савни, каласам: 
Мбншбн хӑмӑр куҫу хӗм сапать? 
Мбншбн ман чбрене ҫунтарать, 
Чун савни, эс кӳреннӗ самант?

Кӳрентертӗм пулсан — каҫарсам. 
Каҫармастӑн пулсан — ятласам. 
Чӗмсӗр ҫеҫ, савнӑ тус, ан ларсам, 
Калаҫсам, калаҫсам, калаҫсам...
(1983)

ТУМЛА

сан ыйхӑллӑ ҫӳҫӳн
черченкӗ пбрчисем ҫинче вылякан хӗмсем 
сан Сӑнарна
витбр курӑнакан хблхем-пбркенчбкпе 
витеҫҫб
сан хӑмӑр куҫун
хӑрӑм пек хура хӑрпӑкбсем
мӑшӑр куҫу куҫҫулленме пикеннине туйса
йывӑрлӑхпа тулмашкӑн пикенеҫҫӗ
сан
кӗлленсе пбтичченех ялкӑшса ҫунма шут тытнӑ
вутпуҫҫин кӑварӗ пек вӗри туту
ман никам та чуп туманран
кушӑрханнӑ тутана
пербнет

пирӗнпе юнашар
тин килсе ҫитнб Ҫуркуннен вылянчӑк ҫутине 
ним хӑварми хӑйӗнпе пбрле илсе кайма шут тытнӑ 
пбчбкҫӗ тумлам
хура тӑпра ҫинчи йӑлтӑркка пӑр тбмески ҫине ӳкет
(1984, 1993)

ИЛЕМПИ

Чӗппӗм манӑн, Илемпи,
эсӗ — манӑн ҫутӑ куллӑм, 
эсӗ — манӑн ӑш хыппи, 

чӗппӗм манӑн, Илемпи.

Чунӑм манӑн, Илемпи,^
эсб — манӑн савӑк юррӑм, 
эсб — ман чбре таппи, 

чунӑм манӑн, Илемпи.

Хӗрӗм манӑн, Илемпи,
эсб — ман шалти тбрекӗм, 
эсб — ман Кӑвак Хуппи, 

хбрбм, чбппбм, Илемпи.
(1987)

83



НЕСПИКЕ

Натали кӗпе тӗрлет.
П. Хусанкай.

Неспике кӗпе суйлать. 
Кбписем
Пбринчен тепри илемлб 
Неспикен.

Ак — кӗрен кбпе. Кунтах — 
Кӑвакки.
Ҫеҫкелли те илбртет 
Ҫав тери.

Шалт аптранӑ Неспике 
Тӗкӗртен
Питӗ тимлбн, тӑрӑшса 
Тинкерет.

Пирбн пбчбк Неспикен,
Хбр чбппин,
Пуласси килет тата 
Хитререх.

Неспике кбпе суйлать. 
Кбписем
Хӑй пекех илемлб, капӑр 
Неспикен.*
(23.05.93. Чӗмпӗр.)

* Неспике — Ленӑпа Олег Мустаевсен тӑватӑ ҫулхи ытарма ҫук чипер 
хӗр ачи.

ҪЛЛӐНӐҪ

юратнине
пула
кураймастӑп

курайман чухне те 
юрататӑп
(1989)

Эп сана Тасалӑх парнелесшӗн, 
Парнелесшӗн Ҫутӑ та Илем.
Эп сана, ман Шанчӑкӑм, Ултавӑм,
Т у р ӑ ш пек курма бмбтленеп.

Эп сана, ман Савӑнӑҫӑм, Тертӗм, 
Туйтарасшӑн хам м ӗ н  т у й н и н е .  
Эп пблеп: эс халлбхе пблместӗн,
Ан кӳрен те, э п ӗ пблнине.

Эп сана Ҫбн Пурнӑҫ парнелесшӗн.
Ман парне вара сана...
Каҫар...
(29.12.93)

♦ ♦ ♦

Ҫумӑр ҫунӑ чух 
Эс килтӗн ман пата. 
Тумламсем чӗтрерӗҫ 
Кӑтрусем ҫинче.

Ҫумӑр ҫунӑ чух 
Эс пӑхрӑн ман куҫран. 
Ҫумӑрпа пӗрлешрӗ 
Иӑлтӑркка куҫҫуль.

Ҫумӑр ҫунӑ чух 
Эс ыйтрӑн каҫару. 
Урамри шур хурӑн 
Тбслбччб сӑну.

Ҫумӑр ҫунӑ чух 
Курӑнчӗ и р т н и:
Сан мӑнаҫлӑху... 
Мӑнкӑмӑллӑху...
(1986)

Тунсӑх, сивб тунсӑх — 
Санӑн куҫунта.
Сивӗ, питб сивб 
Сан ытамунта.

«Пур арҫын та чунсӑр, ■ 
Тетбн эс мана. — 
Асӑрта пурин те —
Пбр тбллев кӑна.

Сирбншӗн хбрарӑм — 
Пуканне кӑна. 
Йӑлӑхсан, манатӑр 
Ҫийӗнчех ӑна».

Тунсӑх, сивӗ тунсӑх — 
Санӑн куҫунта.
Тӑвӑр, питб тӑвӑр 
Сан ытамунта.
(1991 ҫ., июнь)

АСӐРХАТТАРУ

Хитре.
Ҫавна пула 
хӑрушӑ.
Айван.
Ҫавна пула 
тата хӑрушӑрах!
(27.06.93)

эс маншӑн халӗ кивб укҫа пек 

тахҫан эс х а к л ӑ пулнӑ 

эс хаклӑ халб те

ҫапах та э с  а х а л ь  х у т  кӑна мар
(13.12.93)

ШАНЧӐКӐМА

Эп пӗлнӗ эс килессине. 
Паллах, эп пблнӗ!
Кун чул кбтсен те килмесен.. 
Хбвел те сӳнб!

Эп пблнб эс килессине.
Эс килтбн, килтбн!
...Ах, еплерех

к и л м е н  п у л с а н ,  
Эс ӳкӗнеттбн!..
(16.09.93)

к б м б л хбрес 
эп сана парнелербм

к б м б л хӗрес 
санӑн к ӗ м б л ӳтне 
пербнчб те... 
х б м л е н м е  
эс пуҫларӑн

...Турӑ 
КУ ХӖР —
М А Н Ӑ Н! 
терб пулас
(19.01.94)

ҪАЛТӐР

Тӗттӗмре тивсе ҫуталнӑ Ҫӑлтӑр 
ҪУЛ кӑтартрӗ ӗнтрӗкре мана.
К у н п е к ҫутӑ Ҫӑлтӑр эп курманччӗ. 
Ҫут тӗпренчӗкӗм, тавах сана!

Тем тесен те Ҫбр ҫинче Асамлӑх 
Пур. Пурах!.. Кӗтмен-туман ҫбртен 
Эс ун ытамне кбрсе ӳкетбн.
Вара эс теме те ҫбнтерен.

Ҫав Асамлӑх, ҫав Кбтрет — ИЛЕМ вӑл: 
Ӗмӗр вилбмсбр таса Хблхем.
Илеме курми-туйми пулсассӑн,
Хӑйӑ евбр лап сӳнет этем.

Тбттбмре тивсе ҫуталнӑ Ҫӑлтӑр 
Ыйхӑран вӑратрб Чунӑма.
Вӑл хбмленмесен, ҫырассӑм ҫукчб 
Эпб, В. Туркай, ҫак сӑввӑма.
(06.04.93)

♦ ♦ ♦

Кӗтетӗп. Кӗтетӗп. Кӗтетӗп.
Кӗтсе илейместӗп сана.
Те э п ӗ кӗгмешкбн пӗлместбп?
Те э с манса кайнӑ мана?

Кӗтетӗп. Кбтетбп. Кбтетӗп —
Эс кайнӑ енне тинкерсе.
Часах ухмаха, ак, йӗретбп... 
Паллаймӑп сана, эс к и л с е н.

Эс к и л ӗ н те калӑн: «Васкарӑм... 
Чӑрмав нумай пулчб ҫ у л р а...» 
Унтан эс шӑпланӑн та ларӑн,
Сӑмах тупайми, ман ҫумра.

Унтан эпб вилӗп...
Эп вилӗп.
Тӗтреллӗ салху шӑплӑхра.
У н  ч у х  э п  я л а н  санпа пулӑп. 
У н ч у X эпб пулӑп с а н р а...
(19.01.94)

♦ ♦ ф

Ун чух эс питӗ ӳсӗрччб.
Сана ун чух «до фениччб». 
Сӑлтавсӑр эс кулаттӑнччб. 
Унтан эс бсбклеттбнччб.

Кбпӳ сан йӳле кайнӑччӗ. 
Ҫӳҫӳ сан сапаланнӑччб.
Эс такама ятлаттӑнччб.
Эс такама кӗтеттӗнччӗ.

Сан куҫунта — куҫҫулбччб. 
Кантӑкунта — кив уйӑхччӗ. 
Эс — тбксбмленнб ҫӑлтӑрччӗ. 
Эс — тин тӗлленнӗ тблбкччб.

Телейсбрскер — телейлӗччӗ. 
Телейсбрскер — телейсбрччб. 
Мана эс пач курмастӑнччб. 
Ун чух эс, чӑн та, ӳсбрччб.
(11.12.93)

ВӐЛ

Ҫара кӑкӑрупа эс перӗнетӗн те
ман кӑкӑра —
ҫараскере...
Ах, Турӑҫӑм!
А ҫ т а н Эс ятӑн 
А н а — 
кбтсе илме 
эп пач сунманскере?!

Тин ҫеҫ эс 
нӳхрепри сбт евӗр 
сивбччб.
Ак халь эс 
ҫулӑмран вӗри...
Ах, Пихампар!
В ӑ л,
тем тесен те,
чуна илен вутӑшсенчен пбри!..
(04.01.94)

♦ ф ♦

Ҫӳхе туталлӑскерӗм, 
Ҫитет-тӗр чуп туса?
К а п л а тутасӑр юлӑн. 
Пӗр хушӑ тӑхтасам.

Пблместбп: к а м ҫуратнӑ 
Сана — вут-ҫулӑма.
Никам та ҫунтарманччб 
Сан пек ман чунӑма.

Ҫӳхе туталлӑскербм,
Чуп ту мана, чуп ту!
Пбр маншӑн ҫеҫ хӗмлентбр, 
Телейбм, сан туту.

Пбр маншӑн ҫеҫ, илтетни, 
Эс пурӑн, маншӑн ҫеҫ!
Эп — ҫӑткӑн, питб ҫӑткӑн: 
Мана Телей ҫитмест.

Мана ҫитместӗн эсб!..
Эп халиччен пблмен:
Иккен чӑтма ҫук ырӑ 
Хӗвел енне вбҫме.

Ҫӳхе туталлӑскерӗм, 
Ҫунтар мана, ҫунтар!
Пбр каҫлӑха пулин те 
Тунсӑхӑма мантар!
(31.12.93)

♦ ♦ ♦

Ҫ а в каҫхине 
ман кантӑкран 
пӑхмарӗ уйӑх та — 
вӑтанчӗ,
ытла аванмарланнӑран 
кӑвак чаршав хыҫне 
пытанчб.

Ҫав каҫхине 
савни мана
хӑй ытамне илсе лӑпкарб. 
( 1981)

♦ ♦ ф

пӗрремӗш хут мана эс улталарӑн

юлашки хут 
утатпӑр юнашар

чӳречесем сӳнеҫҫб

сивӗ каҫ
ыйха путма хистет . 

ыран
татах та пулб 
Ҫутӑ Кун

саншӑн
(31.05.93)

♦ ♦ ♦

Г. Рубана

Пӗтӗмпех — сана пула:
Тертбм те, телейӗм те... 
Пӗтбмпех сана пула.
Эс ҫакна сисместбн те.

Ӗнер ҫеҫ, бнер кӑна 
Пит ансатчб пурнӑҫӑм.
Паян лекрбм тыткӑна.
Вӑй парсамччӗ, Турӑҫӑм!

Пбтбмпех — сана пула...
Сана — мӗн? Эс — ирбклб. 
...Чӑт, айван. ЧӐТАС ПУЛАТЬ! 
Ак ӑҫта вӑл, Тбрбслбх!
(06.05.93)

4. Ш урӑ ф а р ф ӑр  чаш ӑк.



* * *

Малтан — в ӗ р и ч ч ӗ .
Халӗ — с и в б.
Сӳнмен кӑвайт чӑнах та ҫук-ши? 
Хӑҫан, ӑҫта, кам кбллентерчб 
Сан туйӑмна?
Хуравласамччӗ!

Ултав, ултав...
Ытла та ырӑ
У л т а л а н м а ш к ӑ н .
Т ӗлӗкре

куратпӑр та 
«Чӑн пулнӑ!» тетпбр... 
Телейсбртен...
Телейсбртен.
( I I .09.93)

ТЕПРЕ!.. ТАТА ТЕПРЕ!..

Тепре!
Унтан тата тепре!
Унтан тата, тата тепре!..
Атя ҫак Каҫ, 
кӗҫӗрлӗхе
пач шеллеместпӗр пӗр-пӗрне!

Мӗскер кӗтет у н т а — 
л е р е —
ҫӑтмах-и, тамӑк-и — 
пбрех!
Тепре! Тепре!
Тата тепре!
Унтан тата, тата тепре!

В и л м е эп хатӗр... 
ирхине
май пур пулсассӑн 
ч б р б л м е
мана Эс «ЧӖРӖЛ!» тенбрен, 
мана Эс «ПУРӐН!» тенбрен...

Тепре! Тепре!
Тата тепре!
Унтан тата, тата тепре!
(18.01.94)

99



♦ ♦ ♦

Тӑхта!.. Хамах эп салтӑнатӑп.
Аҫта васкатӑн эсӗ ҫак?
Пблсем: санран кая кӗтмен эп 
Симпыл тутиллб ҫ а к Каҫа.

Ан хыпалан... Мбскер вӑл, Вӑхӑт?
Эп кӗҫбр сурнӑ ун ҫине!
Эс ман ҫумра, ман ытамра эс... 
Салтах, салат кӑкӑр ҫыххине!

Ӗнен мана: вышкайсӑр пысӑк 
Ҫут тбнчере ҫак каҫхине 
Сана, сана ҫеҫ эп пблетӗп!..
Тата сана хам савнине.

Эп сан кашни хусканӑвушӑн 
Памашкӑн хатбр Ҫбр ҫинче 
М б н  п у р р и н е !  Памашкӑн хатӗр. 
М б н  ҫ у к к и н е  те ҫийӗнчен.

Мӗскер вӑл, Вӑхӑт? Мӗн вӑл, Вӑхӑт?.. 
Эп кбҫбр сурнӑ ун ҫине!
Эс ман ҫумра, ман ытамра эс...
Никам та пблмб ы т т и н е!..
( 16.01 .94 )

100



♦ * ♦

ылтӑн ҫӗрӗллӗ алӑ 
курӑнать ман куҫа 
ылтӑн ҫбрбллб алӑ 
ман енне тӑсӑлать

ылтӑн ҫбрб кӑна халь 
ылтӑн ҫбрб кӑна 
урӑх нимӗн те ҫук халь 
тбнче уҫлӑхӗнче

ылтӑн ҫбрбллб алӑ 
ылтӑн ҫӗрбллӗ чун 
ылтӑн ҫбрӗллб бмбт

урӑх нимбн те ҫук

урӑх нимбн те ҫук 
(14.09.91)

Ан шан. Ан кӗт. Ан йыхӑр. 
Ан ҫунтарсам чунна. 
Пӗлсем: мана та йывӑр. 
Ман чунӑм та ҫунать.

Чуралӑхӑм, чуралӑх... 
Каҫар, каҫар, каҫар.
Ан шан. Ан кӗт. Ан йыхӑр. 
Савма кӑна ан чар.
(1990)

Хывсам, хывсам тумна, пикеҫӗм, 
Пӑрах именчӗклӗн кулма.
Ҫак саманта кӗтсе пӗр вӗҫӗм, 
Чунна ҫунтарнӑ эс нумай.

Эп сан умна чӗркуҫленетӗп, 
Ӑс-тӑнӑма йӑлт ҫухатса.
Чӗтрет ӳт-пӗвӗм. Вӗҫертетӗп 
Тӳммӳсене хыпаланса.

Ак кӑкӑру тинех шуралчӗ, 
Айваннӑн, шуххӑн, ӗнтрӗкре. 
Сив урайне ӳксе ҫухалчӗ 
Ҫӳхе кӗпӳ — кӗрен тӗтре.

...Сӗтел ҫинчи ҫурта та сӳнчӗ. 
Сехет пӑрахрӗ сас пама.
Пӗр вӑрттӑн ӗмӗт кӗҫӗр тулчӗ. 
Ҫӗн Чун пуҫларӗ пурӑнма.
(1985)

«Эс — Ромео, эп — Джульетта», 
Теттӗн эс мана.
Ыталаттӑн, чуп тӑваттӑн, 
Пӑлхатса чуна.

«Эп — Ромео, эс — Джульетта», 
Теттӗм эп сана.
Турӑш евӗр эп кураттӑм 
Сан таса сӑнна.

Вӑхӑт вӗҫрӗ, вӑхӑт иртрӗ.
Вӑхӑт, шӳтлесе,
Ӗмӗт керменне аркатрӗ.
Сӳнчӗҫ ҫӑлтӑрсем.

Ҫук Ромео. Ҫук Джульетта. 
Тунсӑх пур. Тата 
Пщ) пек сивӗ чӑнлӑх пур: 
ПЕТӖМПЕХ — УЛТАВ.
(27.08.91)

104



* * *

эсб тата эпӗ 
эпӗ тата эсӗ: 
икӗ тӑлӑх Ҫутӑ 
икӗ ырату

эсӗ тата эпӗ: 
калама ҫук ҫывӑх 
калама ҫук ҫывӑх 
инҫерен-инҫе

эпӗ тата эсӗ... 
ҫутӑсем сӳнеҫҫӗ 
тӗттӗмрен те тӗттӗм 
Каҫ танатинче

эпӗ тата эсӗ 
эсӗ тата эпӗ: 
икӗ халсӑр Ҫутӑ 
икӗ Ӳкӗнӳ
(17.05.92)

Калаймарӑм, калаймарӑм, калаймарӑм эп сана 
Никама та нихӑҫан та каламан сӑмахӑма.
Сан валли ҫеҫ, сан валли ҫеҫ эп упранӑччӗ ӑна — 
Ылтӑнран та, кӗмӗлрен те хаклӑрах пурлӑхӑма.

Калаймарӑм... Каласан та итлес ҫукчӗ эс ӑна —
Никама та нихӑҫан та каламан сӑмахӑма.
Эс... сӑмахсӑрах ӑнлантӑн. (Сӑмах мӗн вӑл? Ҫӳп кӑна!). 
Эс... ман Шӑплӑха илтейрӗн. Туйрӑн ман Чӑнлӑхӑма.

Калаймарӑм, калаймарӑм, калаймарӑм эп сана 
Никама та нихӑҫан та каламан сӑмахӑма.
Эс сӑмахсӑрах ӑнлантӑн (сӑмах мӗн вӑл? Ҫӳп кӑна!) 
Манӑн сивӗ тунсӑх тулнӑ икӗ хӑмӑр куҫӑма.
(31.08.92)

Эс мана кӑштах та шеллеместӗн.
Эп вара сана усал туман.
Нимӗн те туймастӑн эс, сисместӗн. 
Сан пекки, каҫар та, эп курман.

Эп пит хӳхӗм мар, паллах, пӗлетӗп, 
Юмахри мӑнаҫлӑ паттӑр мар. 
Темшӗн-ҫке мана эс тӗлленетӗн 
Каҫсерен, хупсассӑн куҫӑма.

Тӗлӗкре кӑна сана савмашкӑн 
Ҫырнӑ-тӑр Турри мана... Мӗнех... 
Пурпӗрех килет ман тав тӑвассӑм 
Эс тӗлленнӗ ҫут самантсене.
(14.03.92)

Юратасшӑнччӗ.
Юраттармарӗҫ.
Ӗненесшӗнччӗ.
Ӗнентермерӗҫ.
Кӗрешесшӗнччӗ.
Кӗрештермерӗҫ.

Пурӑнасшӑнччӗ.,
(27.Х1.93)

Хӗвел
хӗмленӗ-хӗмленӗ те 
сӳнӗ

Кун юлӗ

чӗрем
ыратӗ-ыратӗ те 
вилӗ

Чун юлӗ

Чунӑмпа пӗрле 
Юратӑвӑм юлӗ

Юратӑвӑм сирӗншӗн 
Хӗвел пулӗ
(1990)

КАРАПСЕМ



♦ ♦ ♦

Чун...
Чун...
Чун...

асӑрханӑр: Чун 
лӑплансамӑр: Чун 
тимлесемӗр: Чун

Чун

Вӑл е пур е ҫук 

Чун

Чуншӑн вӑхӑт ҫук 
Чуншӑн вилӗм ҫук 
ҫук!

ЧУНШӐН ЧУН ҪЕҪ ПУР

ЧУНШӐН ЧУН ҪЕҪ ПУР

Чун!

07.12.93

Ик енче — ик чӑнлӑх. 
Варринче — чӗре. 
Тӗттӗме ҫӗнсе 
Ҫунакан чӗре.

Ик енче — ик ҫиҫӗм. 
Варринче — куҫҫуль. 
Вилтӑпри ҫине 
Ӳкекен куҫҫуль.

Ик енче — ик пурнӑҫ. 
Варринче — асап. 
Ӗненме, тӳсме 
Хистекен асап.

16.01.1987

КАҪ-КӖВӖ

кӗмӗл кӗсле пек кӗҫӗр тӳпе 
Турӑ — кбслеҫӗ

Уйӑх ҫиҫет

Уйӑх нихҫан та илтмен ку Кӗвве 
ик ҫут куҫҫуль 
Уйӑх пичӗ ҫинче

18.10.91

Ҫур- 
Ҫу.
Кӗр.
Хӗл.

Улмуҫҫи ҫеҫке ҫурать. 
Панулми пиҫсе ҫитет. 
Панулми ҫӗре ӳкет.

Ҫур- 
Ҫу.
Кӗр.
Хӗл.

Хӗрарӑм ача ҫуратать. 
Ача, ӳссе, ҫын пулать. 
Ҫын тупӑкра выртать.

Ҫур. 
Ҫу.
Кӗр.
Хӗл.

30.09. 91

К. Кириллова

сивӗ тӑвӑр тӗксӗм пӳлӗм
ҫутӑ сӳннӗ
ҫутӑ ҫук
ҫутӑ пулнӑ
ҫутӑ ҫуннӑ
ҫутӑ пулнӑ
ҫутӑ ҫук

сивӗ тӑвӑр тӗксӗм пӳлӗм
тӗксӗм шӑплӑх
вӑрӑм сак
ӗмӗр килнӗ
ӗмӗр иртнӗ
юлнӑ ҫӗнӗ шурӑ сак

юлнӑ халсӑр шухӑ ӗмӗт 
ӗмӗт пулнӑ 
ӗмӗт пур

ҫутӑ сӳннӗ 
ӗмӗр иртнӗ 
сивӗ тӑвӑр пӳлӗмре 
ҫутӑ сӳннӗ 
ӗмӗр иртнӗ 
ӖМЕТ ЧӖРӖ 
ШАНЧӐК ҪУК

1987

Сантӑр Пиккла

Раштав.
Атӑл ҫыранӗ.
Пристань.
Шывран кӑларнӑ карапсем,
Кӑшт кӑтӑш пулнӑ чарлансем пек, 
Пӗр хускалми, ӗнтӗркесе 
Лараҫҫӗ тӗксӗм пӑр ҫинче.

Шывран кӑларнӑ карапсем —
Ман шухӑ, чӑрсӑр ӗмӗтсем. 
Пӑрланнӑ Атӑл —
Ман асапӑм —
Каварлӑ, чунсӑр самана.

Раштав.
Атӑл ҫыранӗ.
Пристань.
Шывран кӑларнӑ карапсем.

03. 01. 93

ҪУРТ

Тӑлӑхсен ҫурчӗ пек туйӑнатӑн мана 
хӑш чухне эсӗ, Пурнӑҫ.

Пурте пур ку Ҫуртра. Пурте пур.
Ӑраскал кӑна ҫук.

Тӑлӑхсен ҫуртӗнче ӑраскалӑн хунарӗ 
тивсе хӗмленеймӗ.

Ҫутатаймӗ Каҫ ӗнтрӗкӗнчи 
куҫсемпе сӑнсене.

Пире ҫак ҫаврака Ҫӗр ҫине
ӑсатаҫҫӗ-тӗр т ӗ р ӗ с л е н м е ш к ӗ н .

Пуртӑрах-тӑр таҫта
Йӑлт-Курса-Йӑлт-Пӗлсе-Тӑракан.

Пӗрисем тӑрӑшсах, ав,
таҫти тамӑкри асаппа хӑратаҫҫӗ.

Ман шутпа вара, тамӑк кунта вӑл, 
кунта, Ҫӗр ҫинче.

Тем тесен те кунтах, Ҫӗр ҫинчех,
эс, сӗм тӗттӗм каҫ пек тӗпсӗр тамӑк:

Ҫын ҫынна хӗсӗрлет,
Ҫын татать тепӗр ҫын пурнӑҫне.

Кирлӗ мар ултавпа йӑпанма —
пурте, пурте эпир ӑраскалсӑр...

Ма тесен, пӗтӗмпех, пӗтӗмпех
вӗҫленет вилӗмпе.

Пире ҫак ҫаврака Ҫӗр ҫине
ӑсатаҫҫӗ-тӗр тӗрӗсленмешкӗн:

Пӗртен-пӗр тӗрӗс ҫул шырама,
ҫ ӗ н т е р с е  ҫ ӗ н е л м е .

Юрату, курайманлӑх, мӑнаҫлӑх,
ултав, икӗпитлӗх, каварлӑх...

Кашниех астарса йыхӑрать
ҫын чунне хӑй енне.

Анчах ҫак тамӑках час-часах курӑнать 
ҫӑтмах пире темшӗн...

Эпӗ ПУР. Ку вара
эпӗ ҪУК пулнинчен лайӑхрах.

Чи пахи — ХАЛЬ ПУРРИ. ХАЛЬ ПУРРИ хыҫҫӑн 
мӗн кӗтнине эп пӗлместӗп.

Ҫавӑнпа ман кунта ытларах
ПУР ПУЛАССАМ килет.

...Тӑлӑхсен Ҫурчӗ пек туйӑнатӑн мана 
хӑш чухне эсӗ, Пурнӑҫ.

Пурте пур ку Ҫуртра. Пурте пур.
Араскал кӑна ҫук.

Пурпӗрех эп тулли кӑмӑлпа 
пуҫ тайса тав тӑватӑп

Ҫакӑ Ҫурт алӑкне
Ман-Валли-Яри-Уҫнӑскере.

20. X I.92

117



1992 ҪУЛХИ ҪУЛЛА «ЧУВАШИЯ» САНАТОРИРЕ 
«ШУПАШКАР-92» ФЕСТИВАЛЕ 

ИРТТЕРНИНЕ АСА ИЛНИ

Ст. Михайлов-Юхтара

Ҫав Ҫу,'ҫав Август, ҫав каҫсем, 
ҫав Атӑл, ҫав йӑваш хумсем, 
ҫав Ирӗклӗх, ҫав Кӗреке...Ӑҫта вӗсем? Аҫта вӗсем?
Ҫав Ҫу, ҫав Август, ҫав хырсем, 
ҫав шурӑ-шурӑ хурӑнсем, 
ҫав ӑшҫунтармӑш пикесем... 
Тӗлленчӗҫ-ши пире вӗсем?

Ҫав Ҫӑлтӑрлӑх, ҫав юрӑсем, 
туссен сӑваплӑ сӑнӗсем,
Тӑванлӑх, Ҫынлӑх, Чӗрӗлӳ...

Йӑлтах — ҫав Ҫу.
Йӑлтах — ҫав Август.
Йӑлтах — ҫак тунсӑх, ҫав кӗтрет.,

01.09.92

ПУРНАТПӐР-ХА!

Экспромт

Кичемлӗхрен — кичемлӗхе. 
Пӗчченлӗхрен — пӗчченлӗхе.
Ӗмӗр иртет те Кун юлать.
Мӗн пур пекки — йӑлт х а л л ӗ х е.

Тӗрӗслӗхрен — тӗрӗслӗхе.
Суялӑхран — суялӑха.
Чун ыратать.
Чун ыратать!..
Хӑямата!
ПУРНАТПАР-ХА!

14.07.92

ХУРЛӐХЛӐ СӐВӐ

Юр пӗрчи ҫине юр пӗрчи ӳкет.
Чӳрече хыҫҫӑн чӳрече сӳнет.
Ырӑ каҫ пултӑр, ыйхӑ пуснисем! 
Вӑй-хӑват пухӑр, халран кайнисем!

Ҫак асамлӑха курас ҫук эсир.
Юр пӗрчи пулса вӗҫес ҫук эсир... 
Вӑрансамӑрччӗ, тимлесемӗрччӗ:
Юр пӗрчи юрлать. Ӗненсемӗрччӗ!

...Юр пӗрчи ҫине юр пӗрчи ӳкет. 
Чӳрече хыҫҫӑн чӳрече сӳнет...
Никама та халь кирлӗ мар Илем.
Тек ан ҫун, Хунар. Усси ҫук. Сӳнсем!.

25.X1.92.

ХУНАР

М. Андронова

Тивертсен — тиветӗп. 
Сӳнтерсен — сӳнеп.
Эп йӑлтах куратӑп.
Эп йӑлтах пӗлеп.

Хӗвел мар, паллах, эп. 
Эп — хунар кӑна. 
Сӳнтерсен — сӳнетӗп. 
Ҫунтарсан — ҫунап.

Ҫӑлтӑрсем ҫиҫеҫҫӗ. 
Ҫиҫчӗр. Ҫиҫчӗрех.
Эп — хунар. Такамшӑн 
Эп, тен, кирлӗрех.

Инҫетри и н ҫ е вӑл. 
Ҫывӑх — ҫ ы в ӑ х р и .  
Тӗнчине п ӗ л м е с ӗ р  
Туманах Туррй.

Тӗттӗм пур. Пур Ҫутӑ. 
Пурнӑҫ пур. Мана 
Ҫутатмашкӑн х у ш н ӑ, 
Пурнӑҫӑм, сана.

Сӳнтерсен — сӳнетӗп. 
Тивертсен — тивеп. 
Ҫӑлтӑрсем сӳнеҫҫӗ...
Эпӗ — хӗмленеп.

01.12.93

ҫуратса янӑ та 
пурнатпӑр 
туртатпӑр 
Пурӑнӑҫ лавне

туртатпӑр 
Пурӑнӑҫ лавне 
ҫуратса янӑ та... 
п и р т е н ыйтмасӑр 
к а н а ш л а м а с ӑ р  
пирӗнпе

27.Х1.93

Пӗччен хӗрарӑм. 
Кивӗ пӳрт.
Тулта ҫилсем улаҫҫӗ. 
Пӗччен хӗрарӑм. 
Кивӗ пӳрт.
Хӗл.
Шартлама.
Шӑпа.

13.12.93

* * *

Ансат ман сӑввӑм. 
Хам пекех.
Мап сӑввӑмра ҫук икӗпитлӗх. 
Ман сӑввӑмра ҫук курайманлӑх. 
Ман сӑввӑмра пур Ырату.
Ман сӑввӑмра пур Ӗненӳ.
Ман сӑввӑмра пур Юрату.

Ансат ман сӑввӑм. 
Хам пекех.

01.09.92

ВАЛЕРИ ТУРКАЙ ВАЛЕРИ ТУРКАЯ
х а л а л л а н А с АвА

Эс пуриншӗн те яваплӑ. 
Ҫавӑнпах-и, тен,
Пушхирти хӗвел пек, эсӗ 
Яланах пӗччен.

Эс пуриншӗн те яваплӑ.
Хӗл иртет те ҫу
Йӑл илет. Анчах та саншӑн
Пурпӗр канӑҫ ҫук.

Эс пуриншӗн те яваплӑ.
Ку санран килмест.
Хӑв эс сӳнтерес тесен те,
Сан чӗрӳ сӳнмест.

Эс пуриншӗн те яваплӑ.
Ирхи шуҫӑм пек
Ир, ытла та ир эс килнӗ
Ҫут ӗмӗтӳпе.

Ҫавӑнпа сана курмаҫҫӗ 
ЬГйхӑ пуснисем.
Эс в ӗ с е м ш ӗ н  те яваплӑ. 
Вӑйсӑр кӑвайтсем

Тепӗр хут хӗмленччӗр тетӗн —
Ан шелле вутна.
Ҫынсене ҫутта чӗнетӗн —
Чӗрӳпе чунна

Ҫунтарсам ним шеллемесӗр 
Сивӗ ӗнтрӗкре.
Ҫ а в ӑ н п а  эс — сӑвӑҫ. Саншӑн 
Ҫул ялан пӗрре.

24.09.91

124



ПӖРНЕ — ҪАВ ТЕРИ ТИМЛӖ ТЕ
а с Ар х а н у л л Ас к е р е

Эп - -  ӗнер те.
Эп — паян та.
Эп — ыран та.
Эп — ялан.
Эс вара мана, мӑнтарӑн, 
С е х е т с е м  ҫинчен калан.

Саншӑн Вӑхӑт — ӑшӑх кӳлӗ. 
Маншӑн Вӑхӑт — Океан!
Ашӑх кӳлӗре ишмешкӗн 
Эп, каҫар та, ҫуралман.

Эп — ӗнер те.
Эп — паян та.
Эп — ыран та.
Эп — ялан.
ПУРӐНСАН — ЯЛАНЛАХ ПУРАН! 
Ак вӑл Тӗп Тӗллевӗм ман!

03.01.94

ЧАП

Паллӑ ҫын пулмашкӑн йывӑр. 
Паллӑ мар пулма — пушшех. 
Шарт та пат татса калас-тӑк: 
Чап пурне те килӗшет.

Анчах чап вӑл, кутӑн ут пек, 
Кашнинех «}гглантармасть». 
Ай, кӑра-ҫке, мурилесшӗ — 
Йӑпатсан та йӑпанмасть.

Утлансассӑн та, ҫавах вӑл — 
«Тулхӑрать», «чӗвен тӑрать». 
Тимлӗхне кӑшт ҫеҫ ҫухатрӑн -  
Ҫӗрелле вӑркӑнтарать.

Паллӑ маррисем ҫакна ҫеҫ 
Кӗтнӗ тейӗн — мӗскӗнрен 
Каҫӑхса кайса кулаҫҫӗ... 
Тахҫан пит кӗвӗҫнӗрен.

Паллӑ ҫын пулмашкӑн йывӑр. 
Паллӑ мар пулма — пушшех. 
Шарт та пат татса калас-тӑк: 
Чап пурне те килӗшет.

01.09.92

Мустпаев Олега

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

Пурӑнатпӑр пӗрре ҫеҫ, тӑванӑм. 
Пурте кирлӗ пурнан пурнӑҫра.

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

Нумая хапсӑнатӑн эс — хапсӑн. 
Сахалпа ҫырлахатӑн — ҫырлах.

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

Ах, ытла та каварлӑ-ҫке пурнӑҫ! 
Ах, ытла та нумай илӗртӳ!..

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

Эс утасшӑн канма чарӑнмасӑр, 
Эс курасшӑн йӑлтах тутанса.

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

Пӗрре ҫеҫ пурӑнатпӑр, тӑванӑм. 
Пурте кирлӗ пурнан пурнӑҫра.

Сывӑ пултӑр ҫителӗклӗх туйӑмӗ 
Вӑхӑтра чарӑнмашкӑн пӗлни!

13.01.93

МАН КИЛЙЫШ

Тӑваттӑн — тӑвӑр читлӗхре. 
Тӑват Тӗнче — пӗр пӳлӗм. 
Ирттеркелетпӗр ӗмӗре.
Тата мӗн кӗтӗ ӳлӗм?

Тӑваттӑн — паллӑмарлӑхра: 
Те пурнӑҫ ку, те тамӑк? 
Тӑватӑ Чун — тӑвӑрлӑхра. 
Тата... тӑватӑ Шанчӑк.

1992, сентябрь

ХУЛА-КАҪ-ЭПӖ

Васкать троллейбус тӗксӗм урампа. 
Сасси ҫӳҫентерет чуна.
Мӗнпур тӗнче ҫине лач сурнӑн,
Сар ҫутӑ сапалать хунар.

Пӗр чун та ҫук сӑмах хушмашкӑн. 
А-у! Аҫта эсир, ҫынсем?!
Эп сирӗнсӗр пурӑнаймастӑп!.. 
Кичем мана, кичем, кичем.

Троллейбус, пӗр самантлӑха ҫеҫ, 
Тархасшӑн, чарӑн ман ума.
Мана никамсӑр хӑвармалӑх 
Пӗр усал ӗҫ те эп туман.

...Троллейбус чарӑнмарӗ маншӑн. 
Такам-ха эпӗ? Тем шутпа,
Пуҫа усса, пӗччен утатӑп 
Пуш-пушӑ тӗксӗм урампа.

Эп Туркай мар, эп Турӑ кӗҫӗр — 
Кичемлӗхӗн йӑваш Турри!..
Ҫунах, хунар. Пӗлместӗп темшӗн 
Чуна йӑпатрӗ эс пурри.

27.09.91

ҪӖЛЕН ӐШШИ

Ҫӗлен Ӑшши килсе ҫитет те, 
кичемлӗх авӑрне путма пикеннӗ 
ҫут тӗнче
йӑвашшӑн йӑл кулса илет.

Ах, тӗлӗнтермӗш ҫут тӗнче!
Ах, мыскараҫӑ ҫутҫанталӑк!..

Кайран, ан тив, алхастӑр сивӗ тунсӑх, 
чуна ҫӳҫентерсе, улаччӑр тӑвӑлсем.
Ан тив, кайран янратӑр у р ӑ х кӗвӗ.. 
Паян вара
Тӗнче Оркестрӗн Дирижерӗ —
Ҫӗлӗн Ашши.

Шӑпланӑр.
Т имлӗр: 
ку Симфони 
ҫулталӑкра 
п ӗ р р е ҫеҫ 
янӑрать.

23.09.91

ю. т.

Паян — чӑтма ҫук йывӑр кун. 
Хаваслӑх тарчӗ йӑвинчен.
Тин ӑснӑ шыв пек сивӗ юн 
Юхать ман юн тымарӗнче.

Паян — чӑтма ҫук йывӑр кун. 
Выҫ кашкӑр пек улас килет.
Сив читлӗхри черченкӗ чун, 
Ҫеҫке пек, пӑр ҫине ӳкет.

Паян ман таврара пурри 
Йӑлт — мана хирӗҫ, ман тӑшман: 
Шуйттанӗ, Пӳлӗхб, Турри...
Ман кӗрешмешкӗн вӑй юлман.

Ман кӗрешессӗм те килмест...
Ман ҫбнтерессбм те килмест... 
Ман пурӑнассӑм та килмест... 
«Килмест» теессбм те килмест...

Паян — чӑтма ҫук йывӑр кун.

21.02.93

ПАСАР

Пӗтӗмпех сутӑнать! 
Пӗтӗмпех илӗнет!
Пӗтӗм пурнӑҫ — пасар! 
Пӗтӗм пурнӑҫ — камит!

— Укҫу пур-и? Пулсан, 
Эс те пур ҫӗр ҫинче. 
Укҫу ҫук-тӑк, тасал! 
Саншӑн мар ку тӗнче!..

Пӗтӗмпех сутӑнать! 
Пбтӗмпех илбнет!
Пбтбм пурнӑҫ — пасар! 
Пӗтбм пурнӑҫ — камит!

Ак сана — шӑлавар!
Ак сана — мулаххай!
Ак сана — антиквар!
Ай, паха-тӑк паха!..

Пбтбмпех сутӑнать. 
Пбтбмпех илӗнет.
Пбтӗм пурнӑҫ — пасар. 
Пбтбм пурнӑҫ — камит.

— «Ытла хаклӑ»? Йӳнни 
Пурнӑҫ ҫеҫ ку чухне: 
Паян пур, ыран ҫук. 
Ҫӑмӑллат енчбкне!..

Пбтбм пурнӑҫ — камит. 
Пӗтбм пурнӑҫ — пасар. 
Пбтбм пурнӑҫ — ултав... 
Турӑ, тӳсбмлбх пар!

30.09.91

Г. Александрова

Эп — хресчен.
Хресчен эп, хаклӑ ҫыннӑм.
Хулара пурӑнакан хресчен.
Асфальтпа бетон тыткӑнбнче эп.
Ир те каҫ йышра эп, 
тӑлӑхскер.

Эп — хресчен,
Хресчен эп, ырӑ ҫыннӑм.
Эп туятӑп хамӑн айӑпа: 
ачаллах, ав, таркӑн пулса тӑтӑм, 
тӑлӑха хӑвартӑм ялӑма.

Малтанах ҫутта тухас килетчӗ. 
Илбртетчбҫ ҫутӑ инҫетсем.
Тӑван халӑхшӑн ыр бҫ тума хистетчбҫ 
чӑрсӑр та сӑваплӑ бмӗтсем.

Ыр бҫсем те турӑм, йӑнӑшсем те. 
Юлташсем те тупрӑм, тӑшмансем те. 
Ял ҫынни пулма ҫеҫ пӑрахмарӑм. 
Саваймарӑм чунсӑр хулана.

Куҫ умне тухать те тӑван ялӑм, 
хыттӑнрах тапма пуҫлать чӗрем. 
Турӑҫӑм, мӗн хӑтланатӑп эпӗ?! 
Хӑҫанччен эп пурӑнӑп ютра?!

Хӑҫанччен, 
аманнӑ кайӑк евӗр, 
асапланӑп эп танатара?
Тӑван ялӑм мансӑр 
пурӑнайрӗ.
Эпб унсӑр 
пурӑнатӑп-ши?

Эп — хресчен.
Хресчен эп, хаклӑ ҫыннӑм. 
Хулара пурӑнакан хресчен. 
...Ик ҫыран. Ик пурнӑҫ. 
Леш енне каҫасчӗ.
Леш еннех каҫасчӗ. 
Ишӗлнӗ кӗпер.

25.07.91

ТӐВЛЛ

I )ӗн сывлӑш, вӗр! 
1,-ӗн сывлӑш, вӗр!

Ҫеҫпӗл.

Ку — ман ҫанталӑк!..
Ҫил-тӑман

асар-писер ҫавӑрттарса, 
Антӑхтарса,

халран ярса, 
Тӗлли-паллисӗр алхасса,
Хӑй вӑйӗпе киленнӗ чух 
Эп хам та

ҫил-тӑман пулса,
Асӑрхану ҫинчен манса,
Тӗнчен хастар пӑлхавҫи пек 

ҫӳретӗп
тӗксӗм урамра!

Ку — ман ҫанталӑк.
Эп ӑна мӗн чухлӗ кӗтнӗ!
Мӗн чухлӗ тилмӗрнӗ ӑна

часрах килсе чуна уҫма. 
Вӑл килессе ӗненнӗрен

ман чӗрере сӳнмен хӗлхем.

Ку — ман ҫанталӑк...
Тинӗс пек

тӳпе урса кайса улатӑр! 
Хум хыҫҫӑн хум ҫапмассерен 

ултавӑн никӗсӗ аркантӑр. 
Юрпа хупланччӑр палӑксем. 
Ҫӗрӗшнисем

ӳксе саланччӑр!
Тасалтӑр нишлӗх Ҫӗр ҫинчен, 
Ҫӗн Кӑмӑл

Ҫӗнӗ Кун
ҫураттӑр!

Ку — ман ҫанталӑк!
Аранах

эп уҫӑ сывлӑшпа сывлатӑп.

Пӑхатӑп тӑвӑл куҫбнчен. 
Унта эп хам сӑна куратӑп.

Эй, тӑвӑл, тӑвӑл,
вирлӗрех!..

Эс — ман Ҫанталӑк!
Эсӗ — эп!

1987

Тапӑртатса тӑран тур лашине
кӳлес терӗм ирпе, хӗвел тухсан.

Каяс терӗм инҫе-инҫе ҫӗре,
килес терӗм телейӗме тупса.

Анчах... Тур лашийӗ ҫӳрет ҫеҫенхирте.
Хӗвелтухӗҫӗнче — хура пӗлӗт.
Инҫе ҫулӑм кӑна ҫиҫет-ҫиҫет умра.
Инҫе ҫул ҫути ҫеҫ лӑпкать сӑна.

Пуҫне ухса тӑран тур лашине
кӳлес терӗм каҫпа, хӗвел ансан,

Тухас терӗм инҫе-инҫе ҫула, 
ҫӳрес терӗм асапӑма манса.

Часах тур лашийӗ килсе тӑчӗ ума.
Тӳпе тулчӗ кӗрен ҫӑлтӑрлӑхпа...
Инҫе ҫулӑм кӑна тек курӑнмасть малта.
Малта мӗскер?.. Ҫӑра тӗтре кӑна.

1987

МИХАИЛ БУЛГАКОВА — ПУҪАМА ТАЙСА

—  Я к тебе, дух зла и повелитель теней...
— Если ты ко мне, то почему ты не поздоровался со 
мной, бывший сборщик податей?..
—  Потому что я не хочу, чтобы ты здравствовал...
— Но тебе придется примириться с этим... Что бы 
делало твое дЪбро, если бы не суш^ствовало зла, и как 
бы выглядела земля, если бы с нее исчезли тени?.. Ты 
глуп.

М. Булгаков. «Мастер и Маргарита».

Мастер пур.
Пур Маргарита.
Воланд пур.
Пур Т ӗ р ӗ с л е в .
...Нимӗн те ҫынран килмест-ши? 
Е йӑлтах ҫынран килет?

Мастер пур.
П ^  Маргарита.
ВАЛ та пур.
ВАЛ пулмасан,
М ӗ н  п у р р и  пулаяс ҫукчӗ. 
Пулас ҫукччӗ...
Воланд та.

30.12.93

Тек нихҫан та ҫыраймассӑн 
Туйӑнать хӑш чух.
«Иӑлт каланӑ. Пурте паллӑ. 
Пурпӗр усси ҫук», —
Тетӗн те, ларан пӗр хушӑ 
Аллуна усса.

Йӑлт каланӑ. Пурте паллӑ.
Санӑн сӑввусем
Кӑлӑх кун ҫути кураҫҫӗ,
Тем ӗмӗтленсе.

Кама кирлӗ халь Поэзи? 
Камшӑн тӑрӑшан?
Сансӑрах тулли пуҫватмӑш. 
Эсӗ ҫеҫ, айван,

Такама таҫта чӗнетӗн,
Тем ӗнентерен,
Тин ҫуралнӑн тӗлӗнетӗн 
Ҫутӑ тӗнчерен.

Йӑлт каланӑ. Пурте паллӑ. 
Эсӗ — ытлашши.
Сан йышши айванскерсемшӗн 
Шел Хӗвел ӑшши.

...Тек нихҫан та ҫыраймассӑн 
Туйӑнать хӑш чух.
«Иӑлт каланӑ. Пурте паллӑ. 
Тек мехелӗм ҫук», —
Тетӗн те... каллех килеҫҫӗ 
Сӑвӑсем асна.

18.09.91

Летӗр ЛЬВОВА

Пӗчченлӗх, пӗчченлӗх, пӗчченлӗх, 
тархасшӑн, хӑпсам ман ҫумран. 
Ниҫта та манран эс юлмастӑн. 
Йӗкреш-и эс ман, е элчел?

Пӗчченлӗх, пӗчченлӗх, пӗчченлӗх. 
Ну, мӗн тинкеретӗн куҫран?
Е эс те, мӑнтарӑн, пӗччен-и?
Е сан та чуну ыратать-и?
Е эс те пуриншӗн те ют-и?..

Ан макӑр, тӑванӑм, ан нӑйкӑш. 
Усси пулас ҫук пурпӗрех.
Атя, пӗр-пӗрне шеллесе 
(пире шеллес ҫук тек никам та), 
атя, пӗр-пӗрне каҫарса 
(пире тек каҫармӗ никам та), 
ҫӗклер-ха тулли алтӑра!

Эп саншӑн ӗҫетӗп, Пӗчченлӗх! 
Эс пур чухне эп пӗччен мар.

1989

Ӗмӗр пурӑн — ӗмӗр тӗлӗн!
Ӗмӗр Ҫул шыра.
Мӑчавар, пуҫла ҫӗн Кӗлӗ.
Пуҫ ҫапар Турра.

Мӑчавар, кала-ха — мӗншӗн 
Ман чӗре ҫунать?
Эсӗ тивӗҫ й ӑ л т пӗлмешкӗн.
Ларт мана ҫумна.

Каласам — Усал е Ырӑ —
Хӑшӗ вӑйлӑрах?
Тата м ӗ н е к а м вӑл, Турӑ? 
Мӗн-ши вӑл, Сӑмах?

«Ҫамрӑк шӑллӑм, ырӑ йӗкӗт, —
Тет мучи тинех, —
Хуравне манран эс ан кӗт.
Эп те сан пекех.

Ир те каҫ пуҫа вататӑп 
Ҫак ыйтусемпех.
Эп те хам Ҫула шыратӑп,
Ҫулҫӳревҫӗ пек.

Эп ҫ а к н а ҫеҫ тӗшмӗртетӗп:
ҪАКА СӖР ҪИНЧЕ
ҪЫН 1Ш1ТАХ-ЙАЛТАХ ПӖЛЕС-ТӖК,
АРКАНАТЬ ТӖНЧЕ».

Ӗмӗр пурӑн — ӗмӗр тӗлӗн!
Ӗмӗр Ҫул шыра.
ПӖТӖМПЕХ к а й р а н эс пӗлӗн. 
ПӖТӖМПЕХ — к а й р а н...»
(02.09.91)

Эп чи малти мар.
Эп чи кайри мар.
Эп ӑмсанмастӑп

чи малтине.
Чи кайрине ҫеҫ эп темшӗн шеллетӗп. 
Темшӗн шеллетӗп эп чи кайрине?..

Эп чи хитри мар,
Чи тискерри мар.
Эп ӑмсанмастӑп

чи хитрине.
Тискеррине ҫеҫ эп темшӗн шеллетӗп. 
Темшӗн шеллетӗп эп тискеррине?..

Эп чи ӑсли мар,
Чи ухмаххи мар.
Эп ӑмсанмастӑп

чи ӑслине.
Ухмаххине ҫеҫ эп темшӗн шеллетӗп.., 
Темшӗн шеллетӗп эп ухмаххине?..

Эп чи вӑйли мар,
Чи халсӑрри мар.
Эп ӑмсанмастӑп

чи вӑйлине.
Халсӑррине ҫеҫ эп темшӗн шеллетӗп.. 
Темшӗн шеллетӗп эп халсӑррине?..
30.01.93

ПУРНӐҪ. ҪУЛТАЛӐКРИ ПӖР КУН 

/1993 ҫулхи февралӗн 6-мӗшӗ)

эпир
паян

пытартӑмӑр
виле

ҫынсем
паян

тӑваҫҫӗ
туй

а-а-а-а-а-а

акӑ аранах каларӑм: а
акӑ — а — сасартӑк янӑранӑ вӑйсӑр сасӑ 
акӑ — а — 
са-ма-на 
акӑ — а —
к у н т а  ы р а т у  к ӑ н а  
к у н т а  ӑ с а т у  к ӑ н а

акӑ — а — ҫӗнӗ ҫын — таса а 
акӑ — а — асап

асап
асап

а-а

а-а

а-а-а-а-а-а

АРСЕНИЙ ТАРАСОВА

Тӑхта, Арҫук, 
эп музыка яратӑп.
Атя пӗр хушӑ калаҫмастпӑр. 
Эпир санпа нумай калаҫнӑ. 
Нумай тавлашнӑ, ӗмӗтлсннӗ. 
Чӗрссснс нумай ҫунтарнӑ... 
Усси тс пулчӗ кӑшт, тс ҫук?

Ан тив, Арҫук, 
халь Музыка калаҫтӑр.
Калас тсни ун ытларах-тӑр. 
Пиртсн вӑл ытларах ҫунать-тӑр 
ҫапах
санпа ман пск 
вӑл пӗрттс салху мар.

Пӗлстӗн-и, Арҫук,
мӗн-ма вӑл янӑрать мӑнаҫлӑн?..

Вӑл я л а н а X пулать.

Эпир санпа...

Атя, Арҫук, 
тимлср Свиридова.

1989

1993 ҪУЛТА ВАТАМ ШКУЛТАН 
ВӖРЕНСЕ ТУХНА 

ПАЛЛАМАН ЧАВАШ АЧИНЕ

ПРАСКИ ВИТТИНЕ хыаллатӑп.
В . Т .

Ман пекех чӑваш ачи эс.
Ман пекех «йӑваш».
Тен, «тымарсене» тӗпчес-тӗк,
Эс — ман хурӑнташ.

Елчӗкрен-и, Муркашран-и,
Тен, Ҫӗмӗрлерен?..
Пурпӗр мар-и, пӗр тесессӗн,
Эс — ЧАВАШ ЕНРЕН!

Эс халь, ҫамрӑк кӑйкӑр евӗр,
Вӑйлӑ та кӑра.
Вӗҫессӳ килет пулсассӑн,
Шӑллӑм, а н х ӑ р а!

Мӗн вӑл, Пурнӑҫ? Пурнӑҫ — Вӑрҫӑ. 
П у р ӑ н а с тесен,
Кашни кун тивет пулмашкӑн 
Вӑрҫӑ хирӗнче.

Леш енче — Усал эшкерӗ.
Ырӑ — ку енче.
Варринче тӑратӑн эсӗ...
Турӑ умӗнче.

Ман пекех чӑваш ачи эс.
Ҫамрӑкрах кӑна.
...Еплерех эп, «ватӑ кашкӑр», 
Амсанап сана!

03.09.93

«ШУПАШКАР — ЕЛЧӖК» АВТОБУСРА 
ПАЛЛАШНА ЮЛЯ А. ШТУКАТУР-МАЛЯРА

Штукатурӑм Юля,
ӑшӑ куҫлӑскер,

Аллуна кӑштах та
упрамастӑн эс.

«Ацетон та цемент...
Ӗҫӗм ҫавнашкал.

Ӗҫ вӑл — ӗҫ, тӑванӑм.
Пурнӑҫ — ӗҫ ҫеҫ мар!

Пуҫӑма таятӑп
эп сан умӑнта.

Чуп тума эп хатӗр
сан аллусене...

Штукатурӑм Юля,
тархаслап сана:

Ӗҫлеме ӗҫле те...
П у р ӑ н м а  ан ман!

11.09.93

ХӖВЕЛҪАВРӐНӐШ: ШӐПА

эп
ялан
Хӗвел
енне
пӑхатӑп

Хӗвел пур чухне 
паллах

ҫӗрле...
эп
Хӗвел
тухассине
кӗтетӗп

вӑл
пӗрех
тухассине
пӗлсе

11.09.93

ДЕЛИ

Кивӗ Дели. Ҫӗнӗ Дели.
Сари те тюрбан.
Пӗрин — пур, теприн ҫук килӗ. 
Пурнӑҫ! Мӗн тӑван...

Пӗрисем «Фордпа» ҫӳреҫҫӗ. 
Теприсем — ҫурран.
Пурте темӗскер кӗтеҫҫӗ. 
Пурнӑҫ! Мӗн тӑван...

Пӗрисемшӗн Будда — Турӑ.
Теприне аван
Аллаха сӑвап тусассӑн.
Пурнӑҫ! Мӗн тӑван...

Кивӗ Дели. Ҫӗнӗ Дели.
Сари те тюрбан.
Йӑлт пӗрле: асап, телейлӗх... 
Пурнӑҫ! Мӗн тӑван...

13.01.93

Мадрасра чӑтма ҫук пӑчӑ. 
Пиҫӗхсе ҫитсен, 
Шухӑшлатӑн; «Турӑ тӳсӗм 
Патӑрччӗ!» — тесе.

Чӑвашра мунча хутмашкӑн 
Вут касма тивет.
Индире ансат; хӗвел хӑй — 
Вутсӑрах — хӗртет.

Салтӑнса пӑрах та ҫапӑн! 
(Милӗкӳ пулсан). 
...Мадрасра мунча кӗмешкӗн 
Ҫав тери ансат.

14.01.93

ЭП ЭКВАТОР ПАТНЕ 
КАШТ АНЧАХ ҪИТЕЙМЕРӖМ

Ал тӑссан, ҫитес пекехчӗ Перси...
П. Хусанкай

Эп экватор патне кӑшт анчах, кӑшт анчах ҫитеймерӗм. 
Питӗ ҫутӑ иккен кӑнтӑр ҫӑлтӑрӗсем!
Лапсӑркка пальмӑсен айӗнче чылайччен эп ҫӳрерӗм, 
Хам тӗнче хӗррине ҫитнинчен тӗлӗнсе.

Ав епле иккен эс, ӗмӗтри илӗртӳҫӗ-инҫетӗм!
Питӗм тӑрӑх хуллен юхса анчӗ куҫҫуль.
Эп экватор патне кӑшт анчах, кӑшт анчах ҫитеймерӗм. 
Алла тӑснӑ пулсан, тен, ҫитеттӗмччӗ пуль.

15.01.93

Джайпурта эп ярӑнтӑм слонпа.
Слонӗ ватӑ. Йывӑррӑн утать. 
Шеллемест хуҫи мӑнтарӑна — 
Пуҫӗнчен мӑлатукпа ҫапать.

Ултҫӗр утӑм. Пурте — тӑвалла.
Янавар яран-аран сывлать.
«Мӗншӗн лартӑм, — тетӗп, — иҫмасса, 
Мӗншӗн тухрӑм ҫак инҫе ҫула?»

Курманнин курас килет, курнин... 
Урлӑ-пирлӗ шутласан, паллах,
Индуса та ӑнланма пулать:
Май пур чух укҫа ун тумалла.

Слонӗ те ялан апат ыйтать.
Ҫемйине те тӑрантма тивет... 
Ӑнланатӑп эпӗ индуса.
Индуса та ман шеллес килет.

Ултҫӗр утӑм — ултҫӗр ҫухрӑм пек. 
Талпӑнатпӑр малалла ҫапах.
Тӗрлӗ шухӑшпа пуҫа ватса,
Джайпурта эп ярӑнтӑм слонпа.

19.01.93

ЮГОСЛАВИ. НОСТАЛЬГИ

Ашӑ тинӗс хӗрринче, ҫӳллӗ ту ҫинче 
Тӑван ялӑн йӑмрисем аса килчӗҫ те,
Эп тинкертӗм инҫете куҫ ывӑниччен,
Ту та, тинӗс те умран йӑлт ҫухаличчен.

Акӑ тухрӗ куҫ умне кивӗ укӑлча,
Шухӑ ут утланнӑран ҫиҫекен ача.
Ав текерлӗк ҫаранта хурланса йӗрет. 
Ӗсӗклевӗ чӗрене сӑнӑ пек тирет.

Ав Ваҫлей тете утать такӑр сукмакпа,
Пул тытма ӗмӗтленсе ҫӗнӗ атмапа.
Ав Кӗтне леш айккине сар хӗвел анать, 
Авалхи хыр тӑррине ларайса канать.

Эп кӑна, эп ҫеҫ ютра, тӑлӑх-турат пек, 
Ҫунтаратӑп чунӑма тунсӑх вучӗпе.
Хӑвран ху тарма мехел тупма ҫук иккен, 
Пӳрмен канлӗх ырлӑхне курма ҫук иккен.

Ашӑ тинӗс хӗрринче, ҫӳллӗ ту ҫинче 
Тӗлӗнтермӗш ҫӑтмах пек туйӑнать тӗнче. 
Ман вара инҫе-инҫе, аякри килех,
Пӗчӗк ҫеҫ чӑваш ялнех, таврӑнас килет.

1986

ТАДЖ-МАХАЛ

Инди.
Агра.
Тадж-Махал.
Кӗтретсен Кӗтречӗ.
Кӗтнӗ. Шаннӑ.
Кун пекех тӗлӗнеп теменччӗ.

Инди.
Агра.
Тадж-Махал.
«Ах!» та «ах!» теетпӗр,
«Ку Ҫурта хӑй аллипе 
Турӑ тунӑ!» — тетпӗр.

Инди.
Агра.
Тадж-Махал.
Кӗлчечек пек мрамор. 
ТӖЛӖНЕС килет пулсан, 
Агрӑна кайсамӑр!

13.01.93

МЕТРО

Мускав.
Метро.
Ҫын юхӑмӗ.
Васкав. Васкав. Васкав.
Сив куҫсенче пӗр ӗмӗт ҫеҫ: 
Часрах! Часрах! Часрах!

Пин тӗрлӗ тум та сӑнсӑрлӑх. 
Катанпир пек питсем.
Кунта ыр кӑмӑл — вӑйсӑрлӑх. 
Тӑраймӑн — пӗр ӳксен.

Курмаҫҫӗ те, илтмеҫҫӗ те. 
Васкаҫҫӗ ҫеҫ таҫта...
Вӗсем темрен тараҫҫӗ, тен? 
Тен, ҫӑлӑнӑҫ — малта?

Мускав.
Метро.
Ҫын юхӑмӗ.
Кермен-тупӑксене 
Тулаҫҫӗ сивӗ ҫӑлтӑрсем — 
Тӗрткелешсе сӳнме.

1987

Юрий Ажксеевич ТАРАСОВА

Мӗнех, тӑванӑм, тыт «тилхепӳне»! 
«Урхамаху» Ҫил ҫунатпа вӑй виҫтӗр. 
Ҫул-йӗр тени савать Кун Ҫутине.
Ҫӗрле, ан тив, усал-тӗсел ҫӳретӗр.

Эпир санпа, тӑванӑм, тӗнчене 
Килмен ҫынна сӑлтавсӑр хур тумашкӑн.
Ай, ҫӑмӑл мар, тӑванӑм, чунсене 
В а р а л а н м а  п а м а с ӑ р  усрамашкӑн.

Эпир санпа ҫак тӗнчене килмен 
Мӗн пуррипе ҫеҫ ҫырлахса лармашкӑн. 
Кайран ан тивтӗр, тетпӗр, ӳкӗнме 
Яш чух хастар та шухӑ пулайманшӑн.

Атя, тӑванӑм, тыт «тилхепӳне»,
«Урхамаху» ҫӗре лекмесӗр вӗҫтӗр. 
Ҫитетпӗрех эпир Тӗнче Хӗрне!
Эпир те ҫитмесен, тата кам ҫиттӗр!..

17.05.93

156



МУЛ

Пуян
чух
пуриншӗн те
пуян
эс.

Чухӑн
чух
эс
чухӑн
хӑвшӑн
ҫеҫ.

31.08.93

ПУРНӐҪ

Пурте пур. 
Телей ҫеҫ ҫуккӑ.

Ҫавнашкал вӑл - 
Пурнӑҫ — 
Штуккӑ.

август, 1993

Темӗскер ҫитмест. 
Темшӗн ӑш вӑркать. 
Ман умра

хура 
Емӗлке тӑрать.

Эп — сылтӑмалла. 
Вӑл — сылтӑмалла... 
Эпӗ — каялла.
Вӑл та — каялла...

Темӗскер ҫитмест. 
Темшӗн ӑш вӑркать. 
Ӗненни, тӳсни 
К ӑ л  ӑ X  туйӑнать.

03.01.94

ЙАПАНЛВӐМ

Эп тинӗс пек мӑнаҫлӑ!
Эп тӑвӑл пек кӑра!
Пуласлӑхӑм ман аслӑ! 
Ытти-хытти — тарам!

Пӗлетӗп: пӗрисемшӗн 
Эп — вӗҫкӗн те пуҫтах.
Эп г е н и й теприсемшӗн. 
Эп... хирӗҫ мар пачах!

Хаклакансем х а к л а ч ч ӑ р .  
Вӗсем нумай ку чух.
МАН ӖҪӖМЕ ҪЕҪ МАНСӐР 
НИКАМ ТА ТӐВАС ҪУК!

Эп тинӗс пек мӑнаҫлӑ!
Эп тӑвӑл пек кӑра!
Пуласлӑхӑм ман аслӑ! 
Ытти-хытти — тарам!

06.05.93

ХАЛЬХИ ҪӖРМЕ ПУЯНСЕНЧЕН ПӖРНЕ 
ЧАТМА ҪУК ЮРАТСА

Укҫа купи ҫинче ларатӑн,
Кашни пусушӑн чӗтресе.
Хӑвна хӑш чух йӑпаткалатӑн 
«Тӗнче хуҫи эп халь!» — тесе.

Тӗнче хуҫи эс. Тавлашмастӑп.
Санран вӑйли никам та ҫук.
Ку... ш ӳ т анчах. Чунран калас-тӑк: 
Укҫа чури эс, ӑҫтиҫук!

04.08.93

Кӑлӑхах ӑмсанатӑн мана эс, тӑванӑм.
Кӑлӑхах ҫунтаратӑн черчен чӗрӳне.
Манӑн ^  хамӑн кунҫул, санӑн — хӑвӑн. Сӑлтавсӑр 
Кирлӗ мар-тӑр хумашкӑн ура пӗр-пӗрне.

Кӑлӑхах ӑмсанатӑн мана эс, тӑванӑм.
Пурнӑҫра телейпе хӗн-асап юнашар.
Паян мар-тӑк, ыран ӑмсанмашкӑн, тен, тивӗ 
Манӑн сан телейне... Ыран эп курӑп шар.

Кӑлӑхах ӑмсанатӑн мана эс, тӑванӑм.
Эп сана нихӑҫан та усал сунас ҫук.
...Эпир пурте телейлӗ — телейлӗ чухне ҫеҫ.
Эпир пурте телейсӗр — телей сӳннӗ чух.

23.06.93

КИЛСӖР ЙЫТӐ

Килсӗр йытӑ эпӗ кӗҫӗр.

Кам мана кӗтет?
Никам та.
Кам мана савать?
Никам та.
Кам шеллет мана?
Никам та.

Шеллеме те кирлӗ мар.

Мӗн тери эп ирӗклӗ!..

Кама кирлӗ ирӗклӗх? 
Йӳнӗпех сутатӑп!..
Ну, пуҫтарӑнӑр килсемӗр!.

Ҫук пӗр сас та. 
К и л л и с е м  
Канлӗ ҫывӑраҫҫӗ.

Эпӗ ирӗклӗ!
Чӑтма ҫук

эпӗ ирӗклӗ!

Мана
кӗтекен

ҫук.
Мана

савакан

Мана
шеллекен

ҫук.

Килсӗр йытӑ кӗҫӗр эпӗ. 
Ирӗклӗх чури.

02.07.93

хӑш чух никама та курассӑм килмест 
эп хам та илемсӗр пек ҫутӑ тӗнче те 
хӑш чух никама та курассӑм килмест 
хӑш чух никама та итлессӗм килмест 
тӑшман те суять пек ҫывӑх юлташ та 
хӑш чух никама та итлессӗм килмест 
хӑш чух ман пачах та пурӑнассӑм килмест 
чи пысӑк телей пек ун чух маншӑн вилӗм 
хӑш чух ман пачах та пурӑнассӑм килмест

01.07.93

ӖМӖЛКЕСЕМ

хӗвел 
тухни те 
кӑлӑхах

вӗсемшӗн 
кун та 
ҫӗр те 
ҫук

вӗсен —
хӑйсен
сукмакӗсем

вӗсен —
хӑйсен
тапӑрӗсем

ӗмӗлкесемшӗн 
пурте пӗр: 
кун — ҫӗр 
ҫӗр — кун

1988

ҪУРТА

Павел Егорова асӑнса

эп сана ӳпкелеместӗп...
»

тин ҫеҫ ҫунма пуҫланӑччӗ 
ҫурта
каҫ сӗмлӗхне сирме пуҫланӑччӗ
сасартӑк
сӳнчӗ
лап

эп нимрен те тӗлӗнместӗп 
эп те сан пекех — 
ҫурта
тен элчел ҫитмесӗр сӳнӗп... 

питӗ тӗттӗм-ҫке тулта!

1987

ЧӐРӐШ

Пӑр-тӗрӗ-кантӑклӑ кермен умӗнче 
ҫамрӑк чӑрӑш выртать, ешӗл чӑрӑш, 
хуҫӑлса, аманса пӗтнӗскер.
Тӗксӗм симӗсскере
ҫил лӑскать, ҫил силлет —
хӑвӑртрах сӑрт айне пытарасшӑн.

Уяв иртнӗ иккен. Уяв иртнӗ, 
пӗрешкел кунсемпе улшӑнса.
Уяв иртнӗ иккен. Уяв иртнӗ.
Ҫамрӑк чӑрӑш вырать йӗп тӑкса.

1984

ВӐХӐТ + ЛӐХ

вӑхӑтлӑх йывӑрлӑх 
вӑхӑтлӑх ҫӑмӑллӑх

савӑнӑҫ — вӑхӑтлӑх 
хурлӑх та — вӑхӑтлӑх

вӑхӑт + лӑ Вӑхӑт + лӑх

Пурнӑҫ та — вӑхӑтлӑх 
Вилӗм те — вӑхӑтлӑх

Вилӗм те — Вӑхӑтлӑх!.. 
вӑхӑт + лӑх!..
Вӑхӑт + лӑх!

27.12.93

Ҫунтарса ярасччӗ, 
туйӑмӑм, сана. 
Анчах эс нихҫан та 
пӗтес ҫук ҫунса.

Вӗҫтерсе ярасччӗ, 
хурлӑхӑм, сана. 
Анчах эс вӗҫместӗн, 
ҫунатту ҫук сан.

Читлӗхе хупасччӗ, 
ӗмӗтӗм, сана.
Анчах эс ахаль те 
читлӗхре ялан.

1989

эпир
чӗмсӗр

пире чӗмсӗр тунӑ

эпир сас памастпӑр 
(Сӑмахӑмӑр вилнӗ) 
туятпӑр кӑна

тата
чӗрене ҫунтаратпӑр 

тата
ним юлми ҫухалатпӑр

ҫунатсӑр
Хӗвелсӗр
Сӑмахсӑр

1988

ЧИТЛӖХ

Упӑтесем читлӗхре-и? 
Читлӗхре.
Попугайсем читлӗхре-и? 
Читлӗхре.
Арӑслансем читлӗхре-и? 
Читлӗхре.
Сарӑ кайӑк?..
Сарӑ кайӑк
яланах
ирӗкре.
1989

170



ЭЛЕГИ

Пушаннӑ пӳлӗмре пӗччен ларатӑп, 
Кичеммӗн тинкерсе чӳречерен.
Пурин ҫинчен те харӑс шухӑшлатӑп,
Тек шухӑш пулмӗ, тейӗн, ӳлӗмрен.

Ах, ҫак самант... Ҫак кӑткӑслӑх, ансатлӑх. 
Ҫӗр пин ыйту. Хуравӗ тупӑнмасть. 
Вӑй-халӑм ҫук кулмалӑх, макӑрмалӑх. 
Вӑй-хал пулассӑн та тек туйӑнмасть.

Ик куҫ тулли — кӗрен ката ялтравӗ,
Ҫур хӗвеле хупланӑ вӗрене.
Вӗҫет хуркайӑк. Мӑшӑр ҫунат шавӗ 
Илтӗнес пек тимлетӗп тӳпене.

Ҫулне пӗли-пӗлми вӗҫмест хуркайӑк.
Ик чӑнлӑх тупрӑм ун вӗҫевӗнче —
Пӗрре пӑхма тӳпе ҫавра та тайлӑк,
Пӗрре пӑхма кӑна ансат тӗнче.

...Пушаннӑ пӳлӗмре пӗччен ларатӑп. 
Чӳречере — сенкер-хура ката.
1982

Илеп те ак шӑпӑр,
пуҫлатӑп шӑлма

Хула урамне —
васкамасӑр, мӑнаҫлӑн.

Мӗне мана бизнес!..
Мӗне мана мул!..

Эп, ирӗклӗскер,
ИРӖКРЕ пурӑнасшӑн.

Политика, влаҫ,
кӗрешӳ, ҫапӑҫу...

Эпир, ҫӑлтӑрсем пек,
тиветпӗр, сӳнетпӗр...

Ун пек-и, кун пек-и —
у р а м  т а с а  м а р .

Апла-тӑк, пӗри
урама тирпейлетӗр.

Илеп те ак шӑпӑр,
пулса ҫав п ӗ р и,

Шӑлатӑп хула урамне 
каҫӑн-ирӗн.

Ман нимӗн те пулмӗ,
ман пулӗ йӑлтах:

ТӖНЧЕ МУЛӖПЕ
ТУЯНМА МАЙ ҪУК ИРӖК!

13.07.93

Пин тӗрлӗ шухӑш ӗшнинче 
эп хамӑн шухӑша усратӑп.
Сив ҫил улать-и, тӑм ӳкет-и -  
шухӑшӑма шанма памастӑп.

Пин тӗрлӗ кӑмӑл хирӗнче 
эп хамӑн кӑмӑла усратӑп. 
Ӑрша вылять-и, ҫӗр типет-и — 
кӑмӑла хӑрма памастӑп.

Пин тӗрлӗ ӗмӗт шевлинче 
эп хамӑн ӗмӗте усратӑп. 
Тӗттӗмленет-и, ҫуталать-и — 
ӗмӗтӗме сӳнме памастӑп.

Пин тӗрлӗ пурнӑҫ пахчинче 
эп хамӑн пурнӑҫа усратӑп. 
Ирпе Хӗвел тухмассерен 
эп ҫӗнӗ Куншӑн савӑнатӑп.

1982

173



УНКЛ

хелхем

хӗлхем ӑшӗнче — 
телей

ҫӗлен

хӗлхем тавра — 
ҫӗлен 
хура ҫӗлен

кӑлӑхах
тӗллентетӗн

телей:

хӗлхем
хӗлхем ӑшӗнче

телей
хӗлхем тавра

ҫӗлен 
хура ҫӗлен

У
ӑ н 

к

1989

ҪӖНӖ ҪУЛ

Каллех
тепӗр ҫул

ҫиҫсе ӳкрӗ
Иртнин

уй-хирне,
ҫӑлтӑр пек.

Юман вуллинче 
ҫӗнӗ ункӑ

хӗссе
ҫупӑрлать

киввине.

1987

175



♦ ♦ ф

Г. Ф омирякова

янкӑр кӑвак тӳпере хӗвел хӗртет

чӑпар чӑх ҫатмари лӗкки ларнӑ шыва 
сыпкӑм-сыпкӑм ӗҫет

чӑх мӗлки 
тӗксӗмскер 
ҫатмана перӗнет

чӑх мӗлки еннелле шыв тумламӗ вӗҫет

кӗтесре
йӑвинче
йыт ҫурийӗ выртать
умӗнчи кив шӑмма чӗрнипе чӑрмалать

йыт ҫури хушӑран мӑйӗнчи сӑнчӑрне 
пӗчӗк ҫеҫ чӗлхипе 
ҫулласа илкелет

йыт ҫури
чӑх мӗлки еннелле вӗҫекен тумлама 
куҫ илмесӗр сӑнать

1982, 1993

С . Асамата

Ӑҫта эс, манӑн тунсӑхлӑ кӗслем?
Сана тахҫантанпах алла илмен эп. 
Ӗсӗклесем, чӗрем, ӗсӗклесем... 
Куҫҫулӗм, юх; эп саншӑн именместӗп.

Ҫак чунсӑр, тӗксӗм, сулхӑн тӗнчере 
Никам тц никама та шеллемест-мӗн. 
...Шеллеттерес килет-ҫке пурпӗрех, 
Шеллеттерес килет хӑйне этемӗн.

Эп этем мар-им? Ман чӗре, ман чун 
Суранлансан та ыратмасть, теетрим?.. 
Эсир хаваслӑ эп хурланнӑ чух.
Е хӑвӑр хурланассӑр ҫук, теетрим?

Ӑҫта эс, манӑн тунсӑхлӑ кӗслем?
Сана тахҫантанпах алла илмен эп. 
Ӗсӗклесем, чӗрем, ӗсӗклесем... 
Куҫҫулӗм, юх; эп саншӑн именместӗп.

16.08.93

хурлӑхлӑ-хурлӑхлӑ-хурлӑхлӑ
куҫ
хуп-хура тутӑр 
кӑн-кӑвак ҫӳҫ 
...унӑн суранӗ тӳрленес ҫук 
вӑл тек нихҫан та йӑл кулас ҫук

хурлӑхлӑ-хурлӑхлӑ-хурлӑхлӑ
куҫ
хуп-хура тутӑр 
кӑн-кӑвак ҫӳҫ
...ывӑлӑм ывӑлӑм ывӑлӑм тӑр!.. 
ывӑлӑм ывӑлӑм 
уҫ куҫна уҫ!..

хурлӑхлӑ-хурлӑхлӑ-хурлӑхлӑ куҫ 
хуп-хура тутӑр 
кӑн-кӑвак ҫӳҫ

26.04.92

эпир
кунта
канма
килмен

пире
кунта
ӑсатнӑ
т ӗ л ӗ н м е
тата
т ӗ р ӗ с л е н м е

канма килмен эпир кунта

анчах
эпир
куратпӑрах
канса

канса куратпӑрах 

1991 ҫ., август

калама юраман сӑмахсем 
ҫуратма юраман ачасем

калама юраман сӑмахсем 
п у р  п у л с а  
курайман 
Т у р ӑ с е м

1989, 1993

Я. Диомидова

никам та шанкаравламасть 

ман телефон —
хутланса выртнӑ мӗскӗн анчӑк — 
пӗр сас та кӑлармасть

шӑплӑхсен шӑплӑхӗ 
янравсӑрлӑх янравӗ

никам та шӑнкӑравламасть

кӗтмен-туман ҫӗртен 
кранран тумла тумлать те 
тӗнче кисреннӗн 
эп шарт сиксе илетӗп

никам та шӑнкӑравламасть

эп пӗр пӗччен
кранран сӑрхӑнса тухнӑ тӗссӗр тумлам пек

никамсӑрлӑх — вилӗм 
никамсӑрлӑх — вилӗм 
никамсӑрлӑх — вилӗм

вилӗм
вилӗм!!!

кранран тумла тумлать 
кранран тумлать тумла

13.07.92

Тӗлленет темтепӗр... 
Тӗлӗкре кӑна,
Ҫын, курмастӑн мар-и 
Э с ч ӑ н-ч ӑ н X ӑ в н а?

Тӗлӗкре ҫеҫ эсӗ 
Ирӗклӗ, этем.
Тӗлӗкре ҫеҫ эсӗ —
Э с ӗ  х ӑ в ,  э т е м .

Тӗлленет темтепӗр...
Тамӑк та Ҫӑтмах...
Пурнӑҫ. Турӑ. Тӗлӗк... 
Ухмахла Юмах!

27.10.93

Пӗрре пурнатпӑр ҫӗр ҫинче, пӗрре. 
Сӳнсессӗн пӗр, тек тивеймест чӗре. 
Текех пулмасть, утса Таса Уйпа, 
Хӑв пуррине хӑв чунупа туйма.

Пӗрре пурнатпӑр ҫӗр ҫинче, пӗрре. 
Кӗретпӗр пурте пурпӗрех ҫӗре.
Ҫак чӑнлӑхран тармашкӑн майӗ ҫук, 
Ана улӑштармашкӑн халӗ ҫук.

Пӗрре пурнатпӑр ҫӗр ҫинче, пӗрре. 
Пире, тен, манмӗҫ ҫакӑ тӗнчере... 
Пит хӗретме ан тивтӗр мӑнуксен, 
Пире, к а й н и с е н е ,  аса илсен. 
Пӗрре пурнатпӑр ҫӗр ҫинче, пӗрре.

Ш 1

Л. Курикова

Пур ҫӗрте те — Пурнӑҫ. 
Пур ҫӗрте те — Чун. 
Ирттӗр ӗмӗр, ирттӗр — 
Юлӗ Ҫутӑ Кун.

Эс пӗлместӗн: м ӗ н ш ӗ н 
Килнӗ эс к у н т а.
Тамӑк та, ҫӑтмах та 
Санӑн ҫумӑнта.

Такама итленӗн 
Эс утан мала.
Таврӑнма тӑрсассӑн,
Ҫул ҫук каялла.

Хӑв пек тӑлӑх Ҫутӑ 
Йыхӑрать сана.
Тамӑк та, ҫӑтмах та 
Хуплаймасть ӑна.

Эс пӗлен: ҫав Ҫутӑ 
Саншӑн ҫеҫ ҫунать. 
Утнӑҫем вӑл саншӑн 
Ҫывӑх туйӑнать...

Ирттӗр ӗмӗр, ирттӗр!
Юлӗ Ҫутӑ Кун.
Кун Ҫути ҫунсассӑн,
Чӗрӗ пулӗ Чун!

02.09.91

Пурӑннӑҫем
Пурнӑҫа
ытларах
юрататӑп.

Пурӑннӑҫем
ҫынсене
ытларах
ӑнланатӑп.

Пурӑннӑҫем
ҫынсене
ытларах
каҫаратӑп.

Пурӑннӑҫем
ытларах
ПУРАНМА
тӑрӑшатӑп.

18.10.9]

Шурӑ фарфӑр чашӑк. 
Хуп-хура сӗтел.
Пысӑк сарӑ алӑк. 
Тунсӑхлӑ тӗпел.

Эп — ҫав фарфӑр чашӑк. 
Хуп-хура сӗтел —
Ман яланлӑх палӑк,
Ман хура элчел.

Алӑка уҫмашкӑн 
Хытланать такам.
Тен, мана ҫӑласшӑн? 
Кам-ши, кам-ши, кам?

Кӑлӑх тӑрӑшать вӑл 
Алӑк леш енче.
Ана уҫӗ тӑвӑл 
Ҫурҫӗр тӗлӗнче.

Шурӑ фарфӑр чашӑк 
Сивӗ урайне 
Ӳкӗ те сасартӑк 
Тупӗ канлӗхне.

02.08.91

Петӗр Эйзина

Ҫак ҫулпах утатӑп, ҫак ҫулпах. 
Турӑ пӳрнӗ ҫулӑм — ҫакӑ ҫеҫ. 
Кирлӗ мар мана умри ҫӑтмах. 
Пурпӗрех утатӑп, пурпӗрех.

Ҫак ҫулпах утатӑп, ҫак ҫулпах. 
Турӑ пӳрнӗ ҫулӑм — ҫакӑ ҫеҫ. 
Пултӑрах шуҫлак вӑл, пултӑрах. 
Пурпӗрех утатӑп, пурпӗрех.

Ҫак ҫулпах утатӑп, ҫак ҫулпах. 
Турӑ пӳрнӗ ҫулӑм — ҫакӑ ҫеҫ. 
Нумай мар тата. Тата кӑштах... 
ҪИТИЧЧЕН Хӗвел ан сӳнтӗрех.

1990

ТӖЛПУЛУ

Мучи пикепе калаҫать.
Пике ӑшшӑн-ӑшшӑн сӑпайлӑн кулать. 
Мучи...
Мучи халь яш каччӑ!
Мучи ҫирӗмре!
Мучи — ӑмӑрткайӑк!
Мучи — арӑслан!
Мучи туйми пулнӑ чӗри суранне. 
Мучи манса кайнӑ килти карчӑкне. 
Мучи чунӗ халь — ҫеҫке ҫурнӑ чечек..

Мучи пикепе калаҫать.
Пике ӑшшӑн-ӑшшӑн кулать.

ҪУК ВАТЛӐХ!
ҪУК ҪАМРӐКЛӐХ!
ЧУН ТА ИЛЕМ —
АК
ӖМӖРНЕ ТЕ СӲНМЕН 
ИК ХӖЛХЕМ!

12.08.91

Утӑм хыҫҫӑн утӑм — Ирӗклӗх енне!
Чӑваш тупи............................................................................................6

